
  ЗЫМЫРАЙДЫ ПОЕЗДАР

(Екі бөлімді драма)

Қ а т ы н а с у ш ы л а р

Д а р х а н
– теміржолшы
Қ а м б а р
– жылқышы
Г ү л и я

– Дарханның жары
Д ү р и я

– Қамбардың жары
О с п а н

– белгісіз бейне
О м а р

– бай (екі қыздың əкесі)
Р а қ и я

– Омардың əйелі
Е р к і н

– Омардың ұлы
С о б о л е в
– өкіл
Т а ң а т а р
– Дарханның əкесі
А қ а й  ш а л
– түрксібші
К ү ң  қ ы з

Түрксібшілер – Кексе жұмысшы, Сақалды жұмысшы.
Бала жұмысшы. Орыс жұмысшысы.

БІРІНШІ БӨЛІМ

Бірінші көрініс

Төбе. Сол төбенің басында кірпіштен қалап мазар орна-
тып жүрген Дарханды көреміз. Алпыстан асқан.

Д а р х а н . Бəрі де баяғының садақасы. Өмір – поезд,
адам – вагон. Сүйрейді, сүйрейді, сүйрелейді. Бір күні то за-
сың да, жол шетінде қаңсып қаласың. Осылайша, өмірің өте
шығады.

(Осы кезде төбеге қарай тырмысып алба-жұлба əйел кө-
те рі ліп келе жатады). Мына байғұс тағы да мазамды ала-
тын болды-ау.

Əйел жалп етіп отыра кетеді. Дорбасынан су толтырған
шөлмек алып шығып, екі стаканға құяды.

Д ү р и я . Əй, қақбас, молаң көбейсін. (Əлдекімнің қо лы-
нан тартады). Қамбар, неғып состиып тұрсың, кел жаныма
отыр. Əй, шал, кел, сенің анау салып жатқан молаңның тез
бі туі үшін алып қоялық! (Дархан қозғалмайды). Білем, сен
бая ғы дан ішпейтінсің. Шыққан мүйізің кəне. (Белгісізге).
Кел, Қамбар, сенің соғыстан аман-есен оралғаның үшін
алып қоялық. (Соғыстырып ішеді. Дарханға). Сен баяғыдан
осындай едің... болшебик едің... Үзеңгі бауыңды сегіз қа бат-
тан тағып, начандік болып тұрған шағыңда ілдалдамен күн
кешкен мен байғұсты менсіндің бе... Енді, міне...
Д а р х а н  (зекіп). Қой енді, Дүрия. Қайдағыны қаз ба лай
берме.
Д ү р и я  (елес адамға). Қамбаш-ау, ішпепсің ғой, бір же-
рің ауырып жүр ме? (Сипалап). Əттең, соғыстан кеш орал-
дың. Түу, өңің қандай жүдеу, тозақтан шыққандайсың. Жүр,
үйге қайталық. (Қолын созып). Қолымнан тартып тұр ғыз-
шы... Рақ мет, жаным. Қаруың əлі қайтпаған екен.

Шашы желбіреп, əлдекімге еркелей төбеден құлайды.
Поезд өтеді.

Д а р х а н . Тағы бір көк ала поезд өтті. Оспандар қай ва-
гонда кетіп барады екен. Баяғыда қалай еді, баяғыда...

Екінші көрініс

Жайлау. Ымырт. Киіз үй. Сахнаның арғы түкпірінде ал-
ты ба қан құрып, от жағып, əн салған жастар байқалады. Əл-
де бір қағазға шұқшиып, шынтақтай жатқан Еркін мырза мен малдас құрып ойланып отырған Омар бай. Киіз үйге Ра қия
бəй бі ше кіреді.

Р а қ и я . Түу, тастай қараңғыда қалай отырсыңдар? Оме-
ке-ау, шам неге жақпағансың?..
О м а р  (зілдене). Осы үйдің құл-құтаны құрып қалған
ба?!
Е р к і н . Құл-құтан бостандық алғалы он жыл өтпеді ме,
əке?

Рақия білтелі шамды жағып, Еркіннің жанына қояды.

Р а қ и я . Ала қағазға тесіле бермесеңші, құлыным. Қа-
ла дан келгенің кеше, қырға шығып, бой жазып, деміңді ал-
саң шы.
О м а р . Бұл заманның жайнамазы ала қағаз болып тұр
ғой.

Рақия булығып, ұзақ жөтеледі.

Р а қ и я . Жеңіл-желпі жүріп, кеудеңе суық тигізіп алып-
сың-ау, ұлым.
(Адалбақанда ілулі тұрған қасқыр ішікті əкеліп жабады).
Қы мыз салқындап қалған екен. (Ожаумен алып, дəмін кө ре-
ді). Мен жылытып əкелейін. (Жеңіл басып шығып кетеді).

Ұзақ үнсіздік орнайды.

О м а р  (өзіне-өзі). Еркін қаладан неге асығып келді екен?

Рақия бəйбіше қайта кіреді. Бір тегене қымызды Күң қыз
көтере еріп келеді. Қымыз сапырып отырған бəйбіше əл де-
бір сөз күткендей шалы мен баласына алма-кезек жау таң дай
қарайды. Алтыбақан басындағы жастардың шырқата сал ған
əні еміс-еміс естіледі.

Б ə й б і ш е . Əлгі екі қызыңды, Дүрия мен Гүлияны ай-
там, Қамбар сұмпайы алдына салып айдап əкетті. Жі бер меймін деп тулап едім: «Бұл ескіліктің қалдығы, сендердің күн-
де рің біткен, жастардың ойнап-күлуге правосы бар», – деп
əкі рең де ген соң, амал жоқ, рұқсатымды бердім. Ақсақ иттің
кө ңі лі ар жақта деп, сол кəмсөмөл жігіттің Дүрияда ептеп
кө ңі лі бар ма деймін. (Омар жауап қатпайды. Енді екі көзі
ша ңы рақ та, созыла түсіп, шалқасынан жатыр. Ашула-
нып). Толғағы қысқан қатындай неғып иленіп жатырсың!
Алыс тан арып-ашып келген баламен əңгімелесіп, хал-ахуа-
лын сұрайды екен десе... бейшара... (Ешқайсысы үн де мей ді).
Ау зың нан маржаның төгіліп кетсе, ал мен кеттім. Қы мыз ды
өздерің құйып ішіңдер. (Есіктек шыға бере). Ер кін жан, Ос-
пан соқыр ауылнай болғаннан бері осы үйдің та бал ды ры ғын
тоздырып еді. Сен келгелі де жалақтап, екі-үш рет есіктен
сы ға лап қайтты. Еркінжан жол соғып шаршап жатыр, маза
бе рің дер, деп кіргізбедім.
Е р к і н  (қағаздан басын алмаған қалпы). Дұрыс іс те ген-
сіз. (Рақия шығып кетеді. Тағы да үнсіздік. Алтыбақан жақ-
тан қыздың əдемі əні естіледі. Еркін елеңдеп тыңдап қал-
ған. Өзіне-өзі). Апыр-ау, мынау Гүлияның даусы ғой. Қа рын-
дас та рым ның бой жеткенін алыста жүріп бай қа мап пын-ау...
Шыр қа сын, айтсын ақтық əндерін. Жайлаумен, мəңгі жасыл
өмір мен қоштасқаны шығар. Иə, (күрсініп) енді олар қаздай
қал қып, үйректей мамырлаған тоқшылықтың көлін түсінде
де көре алмас...
(Əкесі тесіле қараған шаңыраққа ол да қарайды).
Шаңырақтың айшықтана қабысқан күлдіреуіші орыстың
кресіне қандай ұқсайды, Тəңірім-ау.

Үнсіздік.

О м а р  (тамағын кенеп). Иə, ұлым, сөзді сен бастасаң,
мен қостасам ба деп едім. Тілің кесілгендей жақ ашпадың.
Аман-сау келдің, қуандық, бірақ тізгін ұшымен асығыс неге
кел ге нің ді біле алмай мұрит болып отырмын.

Еркін кеудесін көтеріп, көзілдірігін сүртіп, тайжақы ішік-
ті қаусырына түсіп, сөз бастайды.

Е р к і н . Əке, сіз бен біз үнсіз тілдесіп, айтпай түсінісіп
отыр ған жоқпыз ба. Шешенің жөні бір басқа... Мынау ақ
орда, алтын қордаңызды қия алмай қиналасыз, білемін, бірақ
түбі қиясыз, туу Семейден ала өкпе болып, амандық үшін
кел ме ге нім ді тағы сезесіз. Мынау қолымдағы қағаз, əке, сіз-
дің ендігі қалған байлығыңыз, бұдан былайғы өмірлік се рі-
гі ңіз, жолбасшы жолдасыңыз, тіпті керек десеңіз, ата қо ныс,
жаз жайлау, қыс қыстауымыз болмақ.
О м а р . Алла тағаладан соң, шимайы көп алақағаздан
қор қу шы едім, ұлым. Амал не, жазмыштан озмыш бар ма...
Е р к і н . Ендеше, маған жақындаңыз.
(Омар еңбектей жылжып картаға жақындайды). Ең
əуе лі айтар хабарым, сіз үшін қаралы. (Көзілдірігін орама-
лымен сүртіп, қайта киеді). Қазақ ССР Орталық Атқару
Ко ми те ті нің ірі бай-манаптардың мал-мүлкін конфискелеп,
өз де рін жер аудару туралы қаулысы шықты... Сентябрьдің
ал ғаш қы күні-ақ өз күшіне енеді...
О м а р . Сентəбірің құркүйек пе?
Е р к і н . Иə, келесі ай. Көшпелі ауданда төрт жүзден
астам, жартылай көшпелі ауданда – үш жүзден, ал, отырықшы
жерде жүз елуден асқан малы бар байлар, ханның, сұлтанның
ұр пақ та ры конфискеге түседі.
О м а р . Менің малым төрт жүзден кем жəне менің же рім
жартылай көшпелі. Сонда...
Е р к і н  (сөзін бөліп). Сонда да түсесіз. Сөзіңізді бөліп
жі бер ге нім үшін кешіріңіз. «Менің жерім» деген ұғымыңыз
да түбірімен қате. Кеңес өкіметі орнағалы он жыл болды.
О м а р  (ашуланып). Менің қатемді түзейін деп келіп пе
едің! Жоқ болмаса, өзің кəмпескелегелі отырсың ба?! Омар-
ды енді көр ғана түзетер! Əзірейіл келсе де əзірмін!
Е р к і н . Жоқ, əке, сіз əзір емес екенсіз. Əзір кісі бұлай
сөй ле мес болар. Конфиске туралы заңды мен шығарғандай
ашу ланасыз. Маған салса... Амал не, жалғызбын... Маған заң
атаулының бəрі түсінікті. Мен Қазан университетінде Ле нин
оқы ған факультетті бітірген адаммын. Қайтейін, ішім қа зан-
дай қайнайды, күресерге дəрмен жоқ. Алаш деп ан дыз да ған
азаматтардың барлығы да бөрінің боғы, бөкеннің сирағы болып тоз-тозы шықты. Бар қайратымның жеткені Ертіс үс ті-
не салынар көпірді қопару еді, оны да қайтадан салып алды.
(Мырс етіп күліп). Баяғыда бір сорлы айтқан екен: «Жұл-
қын ған да қолымнан не келеді, тоңқайғанда құйрықтан жел
еседі», – деп.
О м а р . Сенің шалбарыңның құйрығы жыртық емес, бү-
тін секілді еді ғой, балам.
Е р к і н . Шалбары бүтіндердің емес, шалбары жыр тық-
тар дың заманы бұл.
О м а р . Оны өзім де білемін. Менің білмей отырғаным –
кəм піс ке деген заңды əбден бауыздауға тақағанда естірткенің.
Е р к і н . Ол заңның біздің құлаққа тигеніне үш-төрт-ақ
күн болды.
О м а р . Сенбеймін. Жаман күйеу қайынсақ деп, əтиің
мен əниіңнің ыстық самсасын қиып кете алмадың ба деп
қор қа мын.
Е р к і н  (түтігіп). Əти мен Əни деген əнді сізден көп
айт па ған шығармын. Менікі сол сіз бастаған əннің қа йыр ма-
сын қайталау ғана...
О м а р  (ол да сілкініп). Мен татардан қатын алсам. Ол се-
нің шешең, Құдайға шүкір, үш баламның анасы. «Қа йын да-
ғы күйеуден қарғыбаулы ит артық», – деп айтқан айналайын
аталарым не деген əулие. (Үнсіздік. Омар тағы да шал қа лай
жатып, шаңыраққа қарайды).
«Көкебайдан асам деп, үш айғыр үйірлі жылқымды бе ріп
жасатып едім. Сенен де бақ тайды. Қайтейін...»
Е р к і н  (күбірлеп). «Қоштасып қал, əке, Құдай салды –
мен көндім, дегеніңіз бе?»
О м а р  (басын көтеріп). Өгізім, көзіңе айтамын, мен сені
соямын, деп тұр-ау, бұл сəбетің. Қара мойын құлыңмын, қан-
ды қолды ұрыңмын, деп аяғына жығылғаннан басқа амалды
көре алмай отырмын. Бəрі де бір Алланың жазуы.
Е р к і н . Алла тағала адамның жанын алған емес, қайта
бо йы на жан салған. Жанды алатын адамдардың өздері.
О м а р  (күліп). Алла дегенді аузыңа алмаушы едің, Се-
мей дің бас имандығына сайланғаннан саумысың?
Е р к і н  (ашу шақыра). Əке! Сіз...

Осы кезде есік оқыс ашылып, Оспан кіреді.

О с п а н . Здрасти, Еркін мырза. Ат-көлік аман келдіңіз
бе? (Қолын береді). Сізге сəлем беру ханмен табақтас болу-
дан қиынға соқты, Ереке. Рақия апамыз күні бойы есік торып
жібермей қойғаны. Пай-пай, тайын ерткен танадай жарасып
отырыстарыңыз-ай...
О м а р  (жақтырмай). Албасты басып жүр ме, танада
тай болушы ма еді?
О с п а н  (ыржыңдап). Бəрібір емес пе, қисынса болды...
О м а р . Бəрібір болса бара тұр, жарқыным. Бес жылда
бір-ақ рет көріп отырған, жалғыз ұлыммен шүйіркелесуге
мұр ша бер.
О с п а н . Ой, ақсақал-ай, өзімсініп келіп едім, бас теріңіз
ке л іс пей отыр екен, жарайды, кетейін... Ойбай-ау, бəй бі ше-
нің қымызы мөлдіреп сол қалпында тұр ғой... (Тос та ған ға
құ йып, сыңғыта ішеді). Жоғары жақтан өкіл келеді деп еді,
сіз дің үйге түсірсек қайтеді?
О м а р . Өкіл өз үйімде де жетеді. Анау əктіб болып жүр-
ген кəмсөмөлдың лашығына апар.
О с п а н . Ол итті орнынан түсірем, аға.
О м а р . Қалайша?
О с п а н . Көзқарасы жат. Ескілікті көксеп, алтыбақан құрды.
Е р к і н  (ашумен). Құры! Жоғалт көзіңді! Бүгін ал ты ба-
қан ды құлатсаң, ертең домбыраны сындырарсың. Қайран
қа зақ тың ендігі қалған атқамінер тұлғасы сен болсаң, ақыр
за ман ның орнағаны да.
О с п а н . Үйбай-ау, Еркін-ау, бай болғанда бақырып бола
ма деп... Жазығым не, жер-жебір, жекен суыма жететін.
Е р к і н . Маза берші, жарқыным.
О с п а н . Ойбай-ау, Еркеш-ау, қаланың жаңалығын сұ ра-
йын деп...
Е р к і н . Ертең кел. Өзім шақыртып аламын.

Оспан шыға жөнеледі.

О м а р . Дегенмен, ұлым, ашуланшақ болып кетіпсің.

Е р к і н . Домбырам-ай, шерте берсе қу тақтай бол ды ра-
ды-ай деп, айтатын сіз едіңіз, соның кері. Менің жаным екеу
емес, айтысқанмен – айтыстым, тартысқанмен – тартыстым.
Жаңа өкіметке бүгін керегім болғанмен, ертең кедейлерін
оқы тып алған соң, майын алған бүйендей итке лақтырып
тас та ры рас. Түрксіб! Түрксіб – деп, жарғақ құлақтары жас-
тық қа тимегендеріне жылға таяп қалды.
О м а р . Естігенмін. Көк жасыл жайлау, көделі даланы
отарба тапалайды деші.
Е р к і н . Тапалайды, əке, тапалайды. Ең сұмдығы сол –
Құ лан ды да ғы сіздің қыстаудың тура жүрегін басып өтеді.
О м а р  (басын кекжең еткізіп). Бекер шығар! Баяғыда
патша жасаған жобада олай емес еді ғой!
Е р к і н . Ақ патша жасағаннан не қалып еді бүгінде.
О м а р . Шойын жол Құландыны басып өтер болса, ойға
оралудың өзі бекершілдік шығар. Күзеу біткен соң, Ақшиге
ық тар ма лап алып көшем бе деп отырғанмын. Қыстақтың жа-
йын біл деп кісі аттандырғанмын.
Е р к і н . Ендеше, бұл шаруақойлығыңыздың керегі жоқ
боп тұр.
О м а р . Немене, табалағаның ба?
Е р к і н . Жоқ, əке, сөздің расы сол. Сіз бен бізге жалғыз-
ақ жол бар. Ол – арғы бетке өту.

Осы кезде Рақия кіреді.

Р а қ и я  (тегенеге үңіліп). Е, қымызды ішіп отыр екен-
сің дер ғой.
О м а р . Ұрттаған да жоқпыз. Оспанға бұйырды.
Р а қ и я . Сол сұғанақтан-ақ көрдім-ау. Тамағыңа тас ты-
ғыл ғыр.

Тегенені алып шығып кетеді.

О м а р . Сонымен, не істейміз, ұлым? Қайранға ұрынған
қа йық тай болдық-ау.

Е р к і н . Мені қинайтыны қара басымның қамы емес,
қай ма на қазақтың ертеңгі халі.
О м а р . Ел қамын жеген Едігемін деші.
Е р к і н . Керексіз жерде кекетпеңіз, əке. Сіздерден тар-
тып алған малды бағып-қаға ала ма? Əлде ту-талақайын шы-
ға рып, күлге аунаған түйедей қасынып қала ма? Сіз бен біз ді
қой шы, күні ертең көздеріне күйік болмай күн көрер жолы-
мызды табамыз. Аш-жалаңаш ел ақсүйек жұртқа ұшырай ма
деп шошынамын.
О м а р  (елеңдеп). Бопсаламай сол жолыңды айтшы, жа-
ры ғым, Ал, айтпағың арғы бет болса, онда да менің елшім
бар, елім бар. Не бүгін, не ертең сол қара қытай жақтан Та-
ңа тар келіп қалар.
Е р к і н (риза болып). Сіздің де есебіңіз түгел-ау, əке.
(Еркін картаны жая түсіп, Омарды шақырады). Бері
жа қын да ңыз, бағана үзілген əңгімені жалғалық. Міне мынау
жер шарының картасы. Бүкіл дүние жүзі осы тоқымдай ғана
қа ғаз ға сыйып тұр. Ал, біздер – қазақтар, ұзындығы үш мың,
көл де не ңі екі мың шақырым ұлан-байтақ далаға сыйыса ал-
ма дық. Сайын даладан сая таба алмай сандалған жұрт тың
ер те ңі не болар... Енді міне, арғы бет деп құйысқан кө те ріп
асы ғып отырмыз. Əрине, салып-ұрып өте шығу оңай-ақ, бі-
рақ қазір ертерек секілді. Сол конфисканы үн-түнсіз қарсы
ал са ңыз қайтеді.
О м а р . Қызыл табан қылып ит жеккенге айдамай ма?
Ар тым да қалар егіз қызым мен бəйбішемді қайтемін?
Е р к і н . Жоқ, əке, сіз мені əлі де түсіне алмай отырсыз.
Арғы беттен Таңатар, Құландыдан жіберген кісіңіз келген
соң бұл мəселені түпкілікті шешуге болады. Айталық, кон-
фискация туралы қаулы шыққанымен қиыр жайлап, шет қо-
нып отырған сіздерге қарашаның ақырында əрең жетеді. Ер-
тең қалаға қайтып, бұл науқанды сіздерге кеш бастау үшін
əре кет жасаймын.
О м а р . Тəргілеу деген итіңнің ерте қапқаны не, кеш қап-
қа ны не? Бар үміт Таңатарда. Мұрын-сыбаннан шыққан есі
бү тін адам сол ғана.

Е р к і н . Семейдегі ұлы да осалмын деп жүрген жоқ,
большевиктер қатарына өтіп алған. Қып-қызыл коммунист.
О м а р . Ол қазір осында.
Е р к і н  (шошына). Құдай-ау, ол тірі ме еді. Көпірді қо-
пар ған да күлі көкке ұшқан екен десем...

Есіктен Күң қыз көрінеді.

К ү ң  қ ы з . Əниім тамақтың əзір болғанын хабарла деп еді.
О м а р . Қоя тұрсын.
Е р к і н . Сонымен, əке, ұзын сөздің қысқасы мынан-
дай: Қа зір сіз Тарбағатай сілемі арқылы арғы бет – Қытайға
өтер асу дың өкпе тұсында отырсыз. Егер Таңатар шал бүгін
келсе – ертең, ертең келсе – арғы күні малыңыздың тең жар-
тысынан көбін арғы бетке айдап жіберіңіз. Гоминдан үкіметі
тым арыда, бер жағында ұйғыр, қазақ, дүңгендер жүр сай-
рандап. Құ лан ды да ғы қыстағыңызға өте қораш малмен кө-
ші ңіз. Та ңа тар жылқыларды айдап асудан өтті-ау деген кезде
«барымта» деп айғайды салып, милиция шақыртыңыз. Ал,
қал ға нын ала берсін. Арғы бетке қазір өтуге болмайтын се-
бе бі, мені – тосасыз. Бұл бетте маған орын жоқ, тіпті арғы
беттен де қоныс таба алмаспын...
О м а р . Сонда қайда барып күн көресің? Жел қуалаған
қаңбақтай қаңғи бересің бе?
Е р к і н (ойланып). Мен... Мен Қытай арқылы Таиланд
же тіп, сол жерден кемеге мініп, Қызыл теңіз арқылы өзі ңіз-
дің арман қылған Мекке-Мəдинеге, одан ары Түркияға өтіп
кетпек ойым бар. Тіпті, онда жағдайсыз болған күннің өзін-
де – Ауған түсем. Бəрі де мұсылман елі. Тілдерін білемін.
Ба лық қа су қорқыныш па екен.
О м а р  (армандай). Əттең, сол Меккені жалғыз-ақ рет
кө ріп жан тапсырсақ арман не.
Е р к і н . Түбінде əлемді билейтін коммунистер болуы
мүм кін. Салып ұрып күні ертең Қытайға да жетер.
О м а р  (күрсініп). Қайда барсақ та, Қорқыттың көрі бол-
ды-ау. Түптің түбінде сол Қытайыңнан бері қайта қашып
жүр ме лік.

Е р к і н . Ол да мүмкін...
О м а р  (мұңмен). Ендеше, жылы орнымыздан несіне
қоз ға ла мыз?
Е р к і н . Ажарыңыз сынық қой, əке...
О м а р . Бұл дү ние де бүп-бүтін болып тұрған не бар,
ұлым. Бақыт деген құс егер бар болса, бір қанаты сынық
шы ғар. Апыр-ай, айналдырған аз жылда дүние осыншалық
шырқ айналарын кім ойлаған, кім болжаған. Кең өріс, жылы
қо ныс туған жер отқа күйген терідей болды-ау.
Е р к і н . Халық та сəби секілді, шымшысаң жылайды,
тер бет сең уанады. Ура! – дейді де ұра береді. Алданар, қатты
алданар...
О м а р . Қара жерге қар жауса қақ тұрушы ма еді. Ал,
түн нің бір уағы болды, қырға шығып бой жеңілдетіп қайт.

Еркін орнынан созалаңдап əрең тұрады.

О м а р . Ұлым-ау, екі жастың біріне келмей бөксе басты
болып қалғансың ба?
Е р к і н . Қайтейін, əке, заманның гүрзісі оңбай ұрған
шы ғар...
(Далаға шығады. Киіз үй ішіне дастарқан жасала бас-
тайды. Еркін желге қарсы қарап, ойлана жалғыз тұр. Өз-
өзі нен сөйлеп). Əлемде мəңгілік не бар екен, шіркін. Əй, жоқ-
ау. Баяғыда əр зат өз атымен аталушы еді. Айды ай, күнді
күн, жақсыны жақсы, жаманды жаман, кедейді кедей, байды
бай дейтін едік. Ал, қазір ше? Тіпті, бара-бара қазақты қазақ
демей, совет халқы дейтін боламыз-ау. Уа, ба ла лы ғым ның
базары болған Ақ жайлау, қайда жүрсем де жебеп, қолдай
гөр. Күз де жақындаған екен, жаурай бастадым...

Осы шақта Оспанның оқыс даусы естіледі.

О с п а н . Ереке, жаурап қалдыңыз-ау.
Е р к і н  (селк етіп). Е, сен бе едің?
О с п а н . Өзіммін ғой, Ереке!
Е р к і н  (нəумез). Бұл не жүріс түзге отырғаныма дейін
аңды деген нұсқау алып па едің.

О с п а н . Ереке, менің келгеніме біраз уақыт болды.
Ойы ңыз ды бөле алмадым. Бəйбіше тамақ суып қалды, деп
ша қы рып жатыр.
Е р к і н  (өзіне-өзі). Таңатар болмасын...
О с п а н . Солар, Ереке, солар келген.
Е р к і н  (таңғала). Соларың кім?
О с п а н . Түнделетіп келген Таңатар дегенім ғой.

Аттың дүбірі естіледі.

Е р к і н  (өзіне). Апыр-ау, бұл иттің адамның ойын оқи-
тын сиқыры бар ма? (Естірте). Арғы беттен Таңатар келді
де ге ні ңе жол болсын. Шекарадан құс болып ұшып өте ме?
О с п а н . Таңатардың осы мезгілде бір соғып қайтар əде-
ті бар. Ол – адам емес, сайтан. Əкесінің келгенін ал ты ба қан-
ның əуресімен жүрген Дархан білмейді-ау, жазған.
Е р к і н . Ендеше, ол білуге тиісті де емес. Осы ауыл да-
ғы ендігі естияр өзіңсің, оқып алуың керек. Семейдегі те мір-
жол шы лар дың курсына барасың ба?
О с п а н  (қуанып). Барамын, Ереке, барамын.
Е р к і н . Ендеше, ертең бірге аттанамыз.
О с п а н . Жақсылығыңды жалғанда ұмытпаспын.

Киіз үйге кіргенде, төрде Таңатар отырғанын көреді.

Е р к і н . Ассалаумағалейкүм, Тау ата! Қалай, ат-көлік
аман келдіңіз бе?
Т а ң а т а р . Уағалайкүмсалам, балам. (Үңіле қарап). Жү-
деу сің ғой.
Е р к і н . Жүдетті ғой, ақсақал. (Сəл үнсіздік. Тамақ же-
лі не ді). Ақсақал, арғы беттің жаңалығын айтпадыңыз ғой.
Т а ң а т а р . Арғы бетте тыныштық, шырағым. Желісі
үзі ліп, жел бауы қиылмаған мамырстан өмір. Етегін жел кө -
те ріп, еңкейіп шапқан қазақтар, тұнығы шайқалмаған ес кі-
лік те міз. Қашанға барарын кім білсін, əйтеуір, қазір қой үс-
ті не бозторғай жұмыртқалаған заман.
О с п а н . Апыр-ай, ə...

Т а ң а т а р . Ол жақтың да өз Оспаны бар. Ауылнай бо-
лып, атқа мінгенің құтты болсын, қарағым.
О с п а н . Рақмет, ақсақал. Сіздер де естіп қалғансыздар
ма? Жақсылық жатпайды-ау.
О м а р  (сəл кекесінмен). «Ауылдағының аузы сасық», –
деп баяғыда бағаламаппыз. Бұл жігіттің ақ дегені алғыс, қара
де ге ні қарғыс қазір. Қойнында Кеңес өкіметінің тайдың тұя-
ғын дай мөрі бар. Тек ұзағынан сүйіндірсін.
О с п а н . Аумин, айтқаныңыз келсін, Омеке. Егер арғы
бетке аман-есен өтіп алса, мына отырған Омекеңдер мен
Ере кең дер құмырсқадай қаптаған қытайыңыздың өзіне би-
лік жүргізбей ме...
Е р к і н  (өзіне-өзі) Мынау іремей сойып отыр. Өте қа уіп-
ті адам. Қайдан біліп алған. Сақтану керек екен...
О с п а н . Не нəрсеге де сақтық керек қой...
Е р к і н  (селк етіп). А, не дедің?
О с п а н . Ақсақалға айтамын, не нəрсеге де сақтық керек
қой. Қазір дүниенің күйіп тұрған уақыты, «Бергі бетке өт-
сін» деген рұқсат қағазыңыз бар ма?
Т а ң а т а р  (ақыра). Əй, суырдың айғырындай аң қит та-
ған неме, мені тергейтін күш қайдан бітті саған? Əкең екі
итке ас бөліп бере алмайтын ынжық еді. «Шабаннан желмес,
сараңнан бермес туады» деген сөз рас болғаны да. Балта са-
бынан озар деймісің, тəңірім.
Е р к і н . Сабыр, сабыр сақтаңыздар.
Т а ң а т а р  (қынынан жұлып алған пышағын Оспанға
ұсы на ды). Мə, ет кес, өзіңе жұмсалмай тұрғанында. Жоқ-ау,
осы ауылдың абызы осы секілді. Үйге кіргеннен бері аузы
өрге шыққан өгіздің көтеніндей бүлкілдеп, бір тыным тап-
сашы.

Отырғандар ду күледі.

О с п а н  (ыржалақтап). Тіліңіз тотияйын-ау, Тау ата.
Сіз ге дауа жоқ. Рақия бəйбішенің де өзіңіз жоқтан бері ра-
қат та на күлгені осы шығар. Сағынады ғой, сағынады...

Рақия қызара ұялады.

Р а қ и я . Қыртты езген жеңеді, езгенді Құдайдан безген
же ңе ді деген осы-ау.
Е р к і н  (өзіне-өзі). Бұл тағы да бірдемені бықсытты...
О с п а н . Ал, ет кеселік. Баяғыда біреу:

Ел арқанын көп тарттым,
Кəне, қолымның жарасы.
Ел бақырын көп астым,
Кəне, қолымның қарасы, –

Сол айтқандайын, ауылнай болсақ та, ет кесуге арланбай-
мыз.

Жаппай тамақ ішу басталады.

О с п а н . Апыр-ау, адам адамға ұқсай береді екен-ау, ə.
Кіш ке не кезімізде асық ойнап жүріп Тəкеңнің ұлы Дархан
мен Еркін мырзаны бір-бірінен ажырата алмай ауыстырып
ала беруші едік. Енді қарап отырсам, Ерекең Тау атамыздың
аузынан түсе қалғандай... ғажап!
Е р к і н (өзіне-өзі). Мынау тағы да өзгені көздеп, мені
атты.
Т а ң а т а р . Еркін шырақ, қаладан шыққаныңа көп бол-
ды ма? Біздің ұлды көре алдың ба?
Е р к і н . Көпір салып жүрген жерінде бір-екі рет жо лық-
тыр дым.
О с п а н . Сол көпір қопарылды, көп адам қырылды деп
еді...
Т а ң а т а р . Не дейді?!
Е р к і н . Іріген ауыздан шіріген сөз шығады, ақсақал,
Дар хан аман-есен, сеніңіз маған.
Т а ң а т а р . Қайда жүрсе де, аман жүрсін. Маған өкпелі
шы ғар. Қайтейін...
О с п а н . Орыстан қатын алып кетпесе, келер...
Т а ң а т а р . Оттай бердің-ау, Оспан.

О с п а н . Асылдың астары да асыл болса жарасар де ге-
нім ғой...
О м а р . Əй, аузың қышып бара жатса, алтыбақанға бар-
шы. Əлгі біздің қыздарға айт, үйге қайтсын.
О с п а н  (аузын сүртіп). Мақұл, ақсақал. Қайтарайын
үйге. Əңгімелеріңізге кедергі болмайын...

Шығып кетеді.

Е р к і н . Уһ, ішкенімізді ірің, жегенімізді желім қылды-
ау. Мұндай көк езуді көрсемші.
О м а р . Қайтесің, заман осылардікі.
Е р к і н . Тау ата, қалғып кеткенсіз бе?
Т а ң а т а р . Түні бойы жол жүріп, шаршағандікі шығар...
Е р к і н . Ұзын арқан, кең тұсаудың заманы емес, Ос пан-
ның оттаубайы талай уақытымызды ұрлады негізгі əң гі ме ге
көшелік. Біз арғы бетке өтпек ойдамыз. Қы та йы ңыз дың қол-
ты ғы на сыяр ма едік?
Т а ң а т а р . Түбін қайдам, қазір тыныш, дедім ғой шы-
рақ. Мұнда да қырып-жойып, өртеп-өлтіріп жатқан ешкімді
көр ме дік қой. Астарыңнан су шықты ма?
Е р к і н . Совет өкіметі тігерге тұяқ, саларға сырмақ қал-
дыр май сыпырып алайын деп жатыр. Ендеше, əкемнің ма-
лын арғы бетке айдап кетіңіз, соңынан өзі де барады. Бүгін
түн еру болып, ертең түн жолға қайта шығыңыз. Ешкімге кө-
рін бей сіз.
Т а ң а т а р . Күні бойы дүзге шықпай қалай отырамын.
Жас балаша тосасыңдар ма? Мен бой тасалағанмен, Ар да кү-
рең ді соймайсыңдар ғой.
О м а р . Ардакүреңді жабулап тастаймыз. Оған қам жеме.
Бүгін түн аттанып кетуге шыдас бермес, демалсын деп отыр-
мыз.
Т а ң а т а р . Бəрін өздерің пішіп, кесіп қойған екен сің-
дер, Құдайдың басқа салғаны шығар. Ардакүрең екеу міз ден
қасиет кеткені де. Мен бір алжыған арыстан болдым, елге
қарар бетім жоқ, тек Дарханыма ғұмыр берсін. Тү ті нім ді
өшір ме се болды.

Е р к і н . Семейге барған соң сəлеміңізді айтармын. Ал,
қа зір демалыңыз.

Бəрі дүркірей орындарынан тұрады. Омар мен Еркін шет-
ке рі рек шығады.

О м а р . Таңатар айнып қалмаса, ісіміз оңға басайын деп
тұр, ұлым. Қалаға қайтам дейсің, аңдыған жау бар, сақ бол.
Се не рім де, соңыңнан ерерім де, сенсің. Көзімнің қа ра шы-
ғын дай көруші едім...
Е р к і н . Сауысқан балапанына: «Сақ бол, балам, екі шо-
қып бір қара», – дегенде, баласы айтыпты: «Жоқ, əке, мен
екі шоқып бір қарамаймын, бір шоқып екі қараймын» деп...
(Сəл үнсіздіктен соң). Аздаған алтын-күмісіңіз болушы еді,
ол қайда?..
О м а р . Сен де қайдағыны сұрайды екенсің. Құ лан ды да-
ғы қыстақта жатыр да... Алтын-күміс тас емес пе, тəйірі...
Е р к і н . Жоқ, əке, қазір малдың басы керек жоқ, сол
алтын-күміс тас керек.
О м а р . Сенің де жиған-тергенің бар шығар?..
Е р к і н . Менікі қағаз ғана. Қағаз болғанда Николай мен
Керенскийдің қағаз ақшасы, ол от тамызуға ғана жарайды.
Жаңа үкіметтің айлығы – шайлығымнан асып көрген емес.
О м а р . Сенгенің əкең екен ғой... Мені емес, бай лы ғым-
ды қорғауға келгеннен саумысың.
Е р к і н . Ол да рас, əке. Айран сұрай келіп, шелегімізді
жасырайын ба.
О м а р . Дегенмен, қатты болып кетіпсің.
Е р к і н . Жұмсақ едік, заманның қазаны қатты қайнап
қа тайт ты. Несі бар, қуа алмадық, қашып көрелік.

Үшінші көрініс

Алтыбақанның басы. Қыздар мен жігіттер. Ойын-күлкі.
Ал ты ба қан ның бір басында – Гүлия, келесі басында – Дар-
хан. Қамбар мен Дүрия тербетіп тұр. Гүлия əн салады: Бақалы, балдырғанды көл аман бол,
Балталы, бағаналы ел аман бол.
Туған жер, енді есен бол-ай...

Д а у ы с . Байдың қыздарын сонша ардақтағаны несі...
– Теңдік бізге емес, осыларға тиген-ау.
– Немене əкесі бай деп, баласын жазғырамыз ба.
– Олар да біз секілді жас, ойнап-күлгісі келеді.
– Құдай біледі, осы екі қызды Дархан мен Қамбар алып
қашқалы жүр.
(Алтыбақан тоқталады).
– Қамбар əн айтсын.
– Иə, əн айт, Қамбар.

Қамбар қолынан тастамайтын қамшысын сарт еткізіп,
керги басып ортаға шығады.

Қ а м б а р . Əперіңдер домбырамды. (Бір тізерлей оты-
рып, шырқай жөнеледі). Бісміллə, бастадым. Бұқар жырау
ба бам ның аруағы жебей гөр.

Айналасын жер тұтқан,
Айды батпас демеңіз.
Айнала ішсе таусылмас,
Көл суалмас демеңіз.
Құрсағы құшақ байлардан,
Дəулет таймас демеңіз.
Жарлыны жарлы демеңіз,
Жарлы байға теңеліп,
Жайлауға көшпес демеңіз.
Жалғызды жалғыз демеңіз,
Жалғыз көпке теңеліп,
Бір майданда соғысып,
Кегін алмас демеңіз.
Қу таяқты кедейге,
Дəулет бітпес демеңіз, оу-оу, демеңіз.

Тұс-тұстан қошеметтеген дауыстар естіледі. Дархан ор-
та ға шығады.

Д а р х а н . Менің Қамбар секілді өнерім жоқ. Қара нар-
дай қара күшіме сенген адаммын. Пролетариатпын. Сон дық-
тан сендерге бір ауыз тілек айтқым келеді. Қазір бүкіл қа зақ
даласы Түрксіб деп, ұран тастап, жер дүниені жаң ғыр тып
жатыр.
(Осы кезде қатты дүмпу естіледі. Жұрт тына қалған).
Сенбесеңдер, əне, қара тасты қақ айырған сол түрк сіб ші лер
қойған дəрінің үні. Шойын жол салу құрылысы Шарға же-
тіп, Аякөзге жақындап қалды. Бəріңді сол жол құ ры лы сы на
шақырамын.
Д а у ы с т а р . Барамыз. Оны да көреміз. Тек жүргенше
жер қазалық.

Оспан келеді.

О с п а н . Бұл не айқай. Жын ойнақты доғарыңдар демеп
пе едім. Бастап жүрген сенсің, Қамбар. Жылқы күзетіп жүр
ме десем, қыздарды күзетіп жүр екенсің ғой! Мұның бар лы-
ғы ескіліктің қалдығы.
Қ а м б а р . Ненің қалдығы?..
О с п а н . Феодалдың қалдығы. Өзің комсомолсың, ак-
тиб сің, істеп жүргенің мынау. Құдай ұйықтап жатқанда сай-
тан ойына келгенін істейді деп, үндемегенге үдей соғып ба-
ра сың дар.

Жастар үрпиісіп қалады. Қыздар тарай бастайды.

Қ а м б а р . Айғырсыма, Оспан. Ұлттық ойынға тыйым
салатын сен кім едің?
О с п а н  (жақындай түсіп). Менің кім екенімді білмей
жүр ме едің? Мен – Советпін, өкіметтің оң көзімін...
Қ а м б а р  (мысқылдай). Үкіметтің оң көзі бола ал мас-
сың...
О с п а н  (шірене). Неге? Неге оң көзі бола алмаймын, а?

Қ а м б а р . Өйткені... Сенің оң көзің жоқ... Сол жақ көзі
де сең дауым жоқ.

Оспан тұра ұмтылады.

О с п а н . Əй, əкеңді... Кегіңді, кем-кетігімді санап ала-
йын деген екенсің.
Қ а м б а р  (қарсы ұмтылып). Ендеше, қалған көзіңді
мен ағызып жіберейін.

Араға Дархан түседі.

Д а р х а н . Қойыңдар, қоразданбай! Сендерді де бір ауыл-
дың білдей азаматтары дейді-ау. Ел-жұрттан ұят емес пе?
О с п а н . Ым-жымдарың бір екен, білдік. Ендігі ісім сен-
дермен болсын.
Қ а м б а р . Мен де тостым сенен келген кереметті.

Оспан кете береді.

О с п а н  (өзіне-өзі). Бұл екеуі тірі тұрғанда маған күн
жоқ екен. Жаным тірі болса, жалғыз жанарыммен-ақ жа ға ла-
рың нан алып өтермін. Мұрын болмаса, бірін-бірі шұқитын
екі көздің керегі бар ма адамға? Жалғыздық – əрі сақ, əрі
мық ты лық.
Д а р х а н . Сенікі де жөн емес, Қамбар. Майыптықты
Құ дай дан тілеп алған жоқ қой, намысына найза бойлатқаның
не?
Қ а м б а р  (қамшысымен қонышын ұрып). Ендеше, мен
де шұқып алған жоқпын. Көзінің құнын Омардан дауласын.
Ел басқарады, жас өкіметтің жанашыры болады екен десек,
бай үйінің қазан-ошағын қориды ғой. Көп сөзді қайтеміз,
егіз қызбен уағдаласып қойдым. Ел аяғы басылған соң өзен
жа ға сын да ғы тоғайға келеді. Кеттік.

Тоғай. Етектері жер сызып, шəлі бүркенген екі қыз келе
жатады.

Қ а м б а р . Армысыңдар, арулар!

Тасадан Қамбар мен Дархан шыға келеді.

Д ү р и я . Туу, жүрегімізді жарып жібере жаздадыңыз ғой.
Қ а м б а р . Сендер келмей қала ма деп, алаңдап тұр едік.

Екі қыз оқыс дауыстап шошып қалады.

Д ү р и я  (наздана). Уəде – құдай сөзі, Қамбаш. Семей-
ден ағамыз келгеннен бері бізге еркіндік тиіп тұр.
Қ а м б а р . Ау, бұл не тұрыс, іске кіріспейміз бе?
Д ү р и я  (күліп). Қайдағы іске?
Қ а м б а р . Менің сізде аздаған шаруам бар еді... Жүр,
айналайын, əкеңнің жылқысын бірігіп күзетелік.

Дүрияның қолтығынан жетелеп, оңаша əкетеді. Дархан
мен Гүлия біразға дейін үнсіз тұрады. Қыз өте ұяң.

Д а р х а н . Гүлия қалқам... (Паузадан соң). Кеше ғана тұ-
лы мың желбіреп: «Аға ат ұстап берші», – деп, жүгіріп жүр-
ген бала едің, енді, міне... айналдырған бес жылдың ішінде
шаш бауың сылдырлаған ару болыпсың...
Г ү л и я . Жас өспеуші ме еді, жарлы байымаушы ма еді,
аға... Сіз де өзгергенсіз...

Гүлияның қолынан ұстайды.

Д а р х а н . Осылайша қол ұстасып мың жыл тұрсам – не
арман.
Г ү л и я . Жер басып жүрген соң тұрғаннан гөрі, ертеңгі
атар таң, шығар күнге ұмтылған мақсұт-ау.
Д а р х а н . Мен сені...
Г ү л и я  (жігіттің бауырына тығылып). Мен де сізді,
Дархан аға...

Жас балаша өксіп жылайды.

Д а р х а н  (ойланып). Сенен басқа кімім бар, қалқам.
Г ү л и я . Тəңірім, ұзағынан сүйіндірсін. Жалғыздық құ-
дай ға ғана жарасады.
Д а р х а н . Бұған дейін сыңар қанат құс секілді едім.
Айт қан серттен айнымайық деп анттаспалық, бірақ... екі та-
лай күн туса, тағдырдың тезіне шыдай аламыз ба?
Г ү л и я . Мен сізді арғы дүниеден де іздеп тауып ала мын,
аға. Білем, əке-шешем батасын бермес, батасыз-ақ ба ғы на
ұм тыл ған қазақ қызының алды-арты мен бе екенмін. Мен бір
боз дап жүрген ботаңызбын, жетелеңіз, ердім соңыңыздан...

Осы кезде қатты дүмпу естіледі. Қыз шошына жігітке жа-
бысады.

Д а р х а н . Қорықпа, Гүлия. Бұл – түрксібшілердің дау-
сы. Ертең, үйіріме барып мен де қосылармын.
Г ү л и я  (таңдана). Сонда қалай, мені тастап тағы да ат-
танып кетесіз бе?
Д а р х а н . Мен – жұмысшымын, қалқам. Бар бай лы-
ғым – екі қолым. Түпкілікті орналасып алған соң, сені алып
кетуге келемін. Тек ықыласыңды бер.
Г ү л и я . Мен қандай сынағыңызға да əзірмін, аға.

Осы кезде Оспан келеді.

О с п а н . Пай-пай, жарасып, табысып... тұруларын-ай...
Тай іздеп жүріп, бай іздеген қызға жолықтым, – депті ғой
біреу. (Гүлияға). Жүр, əкең шақырып жатыр.
Г ү л и я . Шабармандықтан шаршадыңыз-ау, Оспан аға.
Д а р х а н . Тіліңді тарта сөйле, ауылнай.
О с п а н . Білегі мықты бірді жығады, Дархан. Күш көр-
се те сөйлейтін заман, қош-қошын айтқан Гүлияға қашаннан
бері иелік жасап едің?
Д а р х а н . Біз тіл табысқан, мəңгілік ұғысқан жандар-
мыз. Байдың асын байғұс қызғанады деп, сенің қимаң неге
қышиды, соған таңым бар.

О с п а н . Білмейді екенсің – білдірейін. Гүлия – менің
боданым. Оң көзімді қамшымен тартып жіберіп ағызғанда,
Омар бай қарымтасына егіз қызымның бірін ал деген уəдесі
бар. Заманым туды, ендеше, сол өтеуімді алсам несі айып,
несі шам.
Д а р х а н . Гүлия Омардың да, сенің де қол жаулығың
бола алмайды. Барымтаға – қарымтаның дəурені өткен.
Г ү л и я  (үні дірілдеп). Ағалар, бір басымды дауға сал-
ма ңыз дар. Ол – жігіттіктеріңізге сын. Анығын естігілеріңіз
келсе, мен ескінің етек бастылығына да, жаңаның қо ше ме-
ті не де көне қоймаспын. Жүрегім кімді қалады – соның же-
те гін де мін. Оспан аға, сіз ренжімеңіз, қарақан басыңызды
сый лай мын, аға, деуден басқа айтарым жоқ. Мен... мен... қо-
лым ды Дархан ағаға создым. Шешімім – осы.

Гүлия кете береді. Екі жігіт те қыздың соңынан қарап
қалған.

О с п а н . Бала кезімізде бай лақтырған сүйекке таласушы
едік, енді қызы үшін қызыл шеке болып тұрмыз (Монтанси).
Сенің атың бəйгеден келе берді-ау, Дархан. Қыз ған бай мын.
Қояйық осымен дау-шарды. Міне қолым, қондырған құ сың
құт ты болсын.
Д а р х а н  (риза боп). Ə бəсе, жөнімізге көшелік. Не жет-
пей ді осы бізге.
О с п а н . Ертең Ерекеңе еріп Семейге оқуға ат тан бақ-
пын. Көріскенше күн жақсы болсын. Кездесерміз.
Д а р х а н . Жолың болсын. Кездесерміз...

Жер қопарған дүмпу естіледі.

Төртінші көрініс

Күз. Омар бай жалғыз аяңдап келе жатады.

О м а р  (күбірлеп). Ертең кəмпеске. Бүкіл ата-баба тір лі-
гі нің ең соңғы күні. Семейдегі ұлдан да хабар-ошар болмай кет ті. Иə, Омар, «Құлан қай жерде семірсе қан-жыны сонда
тө гі леді», – деген сөз рас-ау. Бұл қазақтың білмей айтқан сөзі
бар ма... (Кеудесін уқалап). Жүрегім шанша берді-ау...

Тас үстіне отырады. Осы кезде жылқышы жігіт келеді.

Қ а м б а р . Ассалаумағалейкум!
О м а р . Е, сен бе едің, Қамбар...
Қ а м б а р . Ақсақал, неғып жаяулап жүрсіз? Нө кер ле рі-
ңіз де жоқ...
О м а р . Кешегі қамалаған шіркін тауықтар, бүгінде аба-
ла ған итке айналды...
Қ а м б а р . Жүзіңіз сынық қой, Омеке. (Өзіне). Жо-жоқ,
бұл баяғы байекең емес...
О м а р . (естімегендей). Шырағым, жасың нешеде осы
се нің?
Қ а м б а р . Отыздамын, ақсақал.
О м а р . Үйленген жоқсың. Неге?
Қ а м б а р . Неге екенін менен гөрі өзіңіз жақсы білесіз.
О м а р . Ə, солай екен-ау... Бірақ саған жасаған жа ман ды-
ғым жоқ еді.
Қ а м б а р . Жасаған жақсылығыңыз да жоқ еді... деп кі-
нə лас пай-ақ қояйын. Сіз бен біздің кімнің есесі кімге кет ке-
нін түгендейтін жер бұл емес шығар.
О м а р . Алдыңдағы жылқыдан таңдағаныңды ұстап мін.
Қ а м б а р . Бұл не, ақсақал, ойыныңыз ба, шыныңыз ба?..
О м а р . Шыным. Ертең қыл құйрық қалдырмай бө ліс ке
салады.
Қ а м б а р . Өзіңіз қайда бет түзедіңіз...
О м а р . Құлындыдағы қыстақты болжап қайтайын деп...
Қ а м б а р . Ой, онда бармай-ақ қойыңыз. Түрксібшілер
жа тақ қа айналдырып алыпты.
О м а р  (жүрегін басып, демігіп). А-а, со-о-лай ма...
Қ а м б а р  (сасқалақтап). Ақсақал, ақсақал, не болды
сізге?..

Омардың түймесін ағытады.

О м а р  (ауыр дем алып). Рақмет, шырағым. Осындай жі-
гіт екенсің-ау.
Қ а м б а р . Иə, баяғыдан осындаймын, Омеке...
О м а р . Рас, осындай екенсің... байқасамшы...
Қ а м б а р . Сіздер биіктесіздер ғой, кішкентай адамдар-
ды көздеріңізге іле бермейсіздер.
О м а р . Ол рас, шырағым. Биікте жүргенге көріну үшін
өз де рің де биікке ұмтылуды білмейсіңдер. Мал баққанның
бар лы ғы мал болып кетсін дегенді қай пайғамбар айтқан
екен. Біржан сал мен Ақан сері де жалғыз атты кедей емес
пе еді.
Қ а м б а р . Олардың жөні бір басқа... Жүз жылда жал-
ғыз-ақ рет туатын бекзаттар ғой. Сіз жылқыңызды баққан он
жыл ішін де алғаш рет аттан түсіп, жақын келіп əң гі ме лес ті-
ңіз. Сон дық тан да, нағыз кім екенімді біле бермедіңіз.
О м а р  (өзіне-өзі). Апыр-ай, мына жігітті баяғыда бау лап,
ба уы ры ма алу керек еді. (Естіртіп). Жарығым, мен са ған үл-
кен іс тапсырайын деп отырмын. Кəмсомолға өтіп, бел сен ді
болып жүргеніңді біле тұра, азаматтығыңа сенім арт тым.
Қ а м б а р . Айтыңыз. Қасқалдақтың қаны, адамның
жаны емес шығар.
О м а р . Тым биікке шыққанның сол биіктен құлауы да
оңай ғой. «Қанатыңмен ұшқанда, құйрығыңды да ұмыт па», –
деген қазекемнің сөзін ескере бермеппіз. Енді, міне... ел дің
еркесі едік, көзге шыққан сүйел болдық. Байысам ақы лым-
мен, шаруақойлығыммен байыдым, ешкімнен тартып ал ған
жоқпын. Сол табан ет, маңдай термен келген малдан қо тыр
тай бұйырайын деп тұр.
Қ а м б а р . Бірсыпырасын арғы бет асырып жі бер ме ді ңіз
бе...
О м а р . Ол жаққа тұяғым іліне ме, ілінбей ме? Бəрі де
бұй рық қа байланысты. Құландыдағы үйдің астында азын-
ау лақ асыл тас бар еді. Жертөледе тығулы жатыр. Түрк сіб-
ші лер дің қайласы əзірге тие қойған жоқ шығар. Терезе жақ
ір ге ден сана да, бесінші тақтайды қопар...
Қ а м б а р . Мақұл, ақсақал, сөзбұйдаға салып қайтеміз,
əке ліп берейін. Онда тұрған не бар.

О м а р  (қуанып). Əй, бəрекелді, тусаң ту. Ер екенсің.
Осы кезде оқыс дауыс естіледі.
О с п а н . Іздеп шыққан байымыздың өзі жол торып жүр
екен. Мəледес.
О м а р . Ə-ə, сен екенсің ғой, Оспан. Оқу өтіп кеткен бе,
сə лем неге бермейсің?
О с п а н . Сəлем алып үйреніп қалған құлағың қышып
тұр-ау, пəмешигім. Енді сен бересің сəлемді. Қане, «ас са лау-
ма ға лей күм, Осеке», – деп қолыңды қусыр. Бір! Екі!

Тапаншасын суырады.

С о б о л е в . Қойыңыз, ондай əпербақандықты. (Омар-
ға). Ақсақал, жүріңіз ауылға. Конфискелеуге шыққан комис-
сия мүшелеріміз.
О м а р . Жөн-жөн. Іздегендерің мен емес, мал болса, əне
жатыр ғой, алдарыңа сал да айдап кет.
О с п а н . Сен өйтіп түлкі бұлаңға салма. Анау жатқан
жыл қы ла рың ның бестен бірі ғана. Қалғаны арғы бетте. Қо-
лын байлап, ат құйрығына таңбасақ, қашып кетеді.
С о б о л е в  (қазақша). Асықпаңыз. (Қамбарға). Сен кім-
сің?
Қ а м б а р . Омекеңнің жылқышысымын.
С о б о л е в . Жылқыларды ауылға айда. Атың кім?
Қ а м б а р . Қамбар.
О с п а н . Жаман иттің атын бөрі басар қояды деп... Бұл
өзі Омардың қызынан дəмелі жігіт.
Қ а м б а р  (ашуланып). Суырдың айғырындай аңқиттама.
О с п а н . Тарт тіліңді, қаңғыбас!
Қ а м б а р  (ұмтылып). Əй, əкеңнің...

Соболев араға түседі.

С о б о л е в . Доғарыңдар! Бұл не бассыздық. (Оспанға).
Жі гі тім, үлкен істі бүлдіретін түрің бар, Аякөзге қайтасың-
ау деймін.

О с п а н . Мен ісполкомның решениесі бойынша келе жа-
тырмын. Сіз қайтара алмайсыз.
О м а р  (Қамбарға сыбырлап). Құландыдағы шаруаны
тə мам дап қайт.

Омар байдың үйі. Милиционер жігіттер əр затты ті зім деп
тіркеп жүр. Бай мен Соболев сөйлесіп отыр. Рақия бəй бі ше
быж-тыж, əр затқа бір жабысады.

Р а қ и я . Құдайым-ай, көрсетпегенің көп екен-ау.
С о б о л е в . Сіздерден басқа байлар əлдеқашан кон фис-
ке ле ніп, жер аударылып кеткен.
О м а р . Білемін. Игілік пен өлімнің ерте-кеші бар ма?
С о б о л е в . Сізді конфискелеу үшін Семейден рұқсат
қа ғаз керек болды. Балаңыз Еркінмен бір ауыз тілдеспей бас
са лу ға жасқандық. Оның үстіне Еркінмен қызметтес болып
едік.
О м а р . Егер заңды орындамасаңдар түрмеге менен бұ-
рын қамалатындарыңды білемін... Шырағым қазақшаға су-
дай екенсің, қайдан үйреніп жүрсің? Татар емессің бе?
С о б о л е в  (күліп). Қазақ арасында өскенмін, ақсақал.
Егер түрмеге қамамай жер аударсақ, қай жақты қалар едіңіз?
О м а р . Жердің бетінде жаман жер жоқ. Қай жақты нұс-
қа саң, сол жаққа кетеміз де.
Р а қ и я . Сен қайда кетсең – сонда кет. Мен екі қы зым ды
алып, Семейдегі төркініме барамын. Отыз жыл қас-қа ба ғы ңа
қарадым. Малмен жусап, малмен бірге өрдім. Айыбымыз қа-
ты ны болғанымыз ба. Əкесі үшін баласы күй мей тін шы ғар.
С о б о л е в . Шешей, байларды жер аударғанда семьясы
да қалыс қала алмайды.
Р а қ и я  (жылап). Бізге рұқсатыңды бер, шырағым. Мы-
наны тірідей қақтап жесең де, өзің біл.
О м а р . Тағы да көк айылдығыңа бастың ба. Өкіметтің
құ ры ғы нан емес, сенің көк долылығыңнан қорқушы едім.
С о б о л е в . Жарайды. Бердім рұқсатымды.
Р а қ и я . Өркенің өссін, балам. Қазаққа бергісіз бек ма-
тор жігіт екенсің.

Милиционер жігіттер ақ киізді ала бергенде, Омар орны-
нан атып тұрады.

О м а р  (қалшылдап). Тимеңдер оған? Ақырет киіз ғой.
Өл сем денемді орайды. Өкіл шырақ, тым болмағанда осыны
қи маған.
С о б о л е в . Қалдырыңдар.

Оспан кіреді. Қолында қара тақтайы бар.

О с п а н . Кəмпескеленген байдың мойнына қара тақта
іліп, ауылды бір айналдырып шығарады, Омеке. Бүкіл ел
«қара бет» деп бетіне түкіреді. (Тақтаны Омардың мойнына
іле ді). Ақсақал-ау, өзіңізге қандай жарасады. Қарғы баулы ит
се кіл ді сің... ха-ха...
О м а р  (түтігіп). Əттең, екі көзіңді бірдей ағызып жі-
бер ме ге ні ме өкінемін де...
О с п а н . Онда қарымтаға екі қызыңды бірдей берер едің...
С о б о л е в . Алып тастаңыз. Бұл бейбастық. Асыра сіл-
теу ші лік.
О с п а н . Осымен екінші рет байға жақтастыңыз. Айтпа-
ды демеңіз, жауапты өзіңіз бересіз. Мен білетін Омардың қу-
лы ғы на найза бойламайды. Босағаға байлап тастамадыңыз
бар ғой, өкінесіз... Өкінесіз.

Шығып кетеді.

О м а р . Жігітім, жақсылығыңды жағым түскенше ұмыт-
пас пын. Түннің ортасы болды, жолдан шаршап келдің, жа-
тып дем ал. Көрпе-жастықты өздерің сыпырып алдыңдар...
С о б о л е в . Рақмет, киімшең жата берем ғой. Үйренгеміз.

Соболев жантайып жатады. Омар далаға шығады. Қам-
бар көрінеді.

Қ а м б а р  (сыбырлап). Ақсақал, əлгі заттарды алып кел дім.
О м а р  (сасқалақтап). Қоя тұр. Өзіңде болсын.

Қ а м б а р . Мұның маған керегі не?
О м а р . Əзірше жасыра тұр... Қара жорғаны ерттеп, ауыл
сыр тында ұста. Мен қазір шығамын. Балаларыммен қош та-
са йын...

Жарық сөнеді. Аттың дүбірі естіледі. Жарық қайта жан-
ған да, төбенің басында тұрған Омар мен Қамбарды көреміз.

О м а р  (толқып). Қош, туған жер, өскен ел. Қош, алтын
ай мақ, адырлы жерім! Əттең, енді бір бес-он жыл қы зы ғың-
ды көре алмадым-ау!
Қ а м б а р  (өзіне-өзі). Апыр-ай, қабан шошқа өлгелі жат-
са да қорс еткенін қоймайды деген, тегі, рас екен-ау...
О м а р . Əкел, əлгі алтын-күмістеріңді. (Қамбар берген
дор ба ны қойнына тығады).
Ал, азаматым, заман сенікі. Бар да Түрксібке жұмысқа
тұр. Қарағайдай қайлашы боласың...
Қ а м б а р . Менің қолым қайла емес, құрық ұстауға жа-
ралған.
О м а р . Ендеше, менімен бірге арғы бетке аттан.
Қ а м б а р . Жоқ, ақсақал, əр таудың басын көксеген ар-
қар аштан өледі деген. Сүйегімнің бергі бетте қалғанын қа-
лай мын.
О м а р . Өзің біл. Мен үшін отқа күйесің бе дегенім ғой.
Ос пан соқыр қыр соңыңнан қалмас... Ал, қ-о-ш... (Мыл тық-
тың даусы естіледі. Ол оқтың иесі басына қойдың қар нын
қап та ған белгісіз). Алла, Алла, – деп жүрегін басып құ лай-
ды Омар. Қамбар басын сүйейді.
Қ а м б а р . Ақсақал-ай, еліңіздің дəмі жібермеді-ау!
О м а р  (əлсіреп). Міне, осымен ойхой дүние серуен са-
пары аяқталды. Тəңірім-ай, аспан аласарып, дүние шыр кө-
бе лек айналады-ай. Ақырет киізіне орашы мені. Бұйырғаны
осы ғой. (Қойнындағы дорбаны суырады). Ал, сен ал, Қам-
бар. Жақсылығың мойныма қарыз болмасын. Мұны ал саң
өмір бақи қор болмайсың. Мені арулап көм... Топырақ салт
атты жігіт сенен бұйырды... Батамды берейін...

Қ а м б а р . Керек емес, ақсақал. Енді маған еш нəр се нің
керегі жоқ... Бұған дейін керек болған. Кеш, өте кеш бер ді ңіз
байлықты...
О м а р  (əлсіреп, əрең). Дүриядан көңілің бары рас болса,
алуың керек еді. Өкінерсің... Өкінерсің... Өзі-іммен... бірге
көм... көм... көм... Кең дүние-ай, осыншама тар ма едің...
Соң ғы айтарым: анаң да қара жер, атаң да қара жер...

Жер-көкті дүрілдеткен жаңғырық естіледі. Жарық сө не ді.
Гү лия мен Оспанның даусы ғана естіледі.

О с п а н . Гүлияш, сенсіз маған өмір жоқ. Кетейік бұл
жерден. Құлың болайын, өмір бойы алақаныма салып аялап
өтейін.
Г ү л и я . Атамаңыз, Оспан аға. Менің Дарханым бар.
О с п а н . Сені қимаймын оған. Гүлия, мал керек пе, ал-
тын керек пе, менде барлығы бар. Тек сен ғана жетпейсің.
Г ү л и я . Қинамаңыз, Оспан аға. Мен Дарханды сүйемін.
О с п а н . Қор боласың-ау, жазған. Қадіріңді білмейді-ау.

Жарық жанғанда, Гүлия мен Дүрияның қыр басында тұр-
ға нын көреміз.

Д ү р и я  (ашуланып). Бүгін келеміз дегендері қайда...
Құ дай күнімізді құрық ұстаған жылқышы мен қара жұ мыс-
шы ға қаратқан соң не жорық. Кедейдің кербездігінен сақ та
деген осы да.
Г ү л и я . Сыртынан ғайбаттама, Дүрия. Етектерінен ұс-
та ған өзіміз. Ешкім зорлаған жоқ. Қолдары тимей жатқан
шығар.
Д ү р и я . Жоқ-ау, тіпті, ханзададай кергіп, хабар-ошар-
сыз жатып алғандары жыныма тиеді. Əниіммен бірге қа ла-
ға барсақ, мынау деген оқыған азаматтардың маңдайынан
шертіп жүріп, таңдар едік.
Г ү л и я . Қайдағыны айтпашы. Жүрегім сезеді, сөз жоқ,
бүгін келеді олар...
(Қараң етіп біреу көрінеді).

– Əне келді. Солар. Дархан аға!

Ұмтыла береді. Тасадан басына қойдың қарнын киген
Бел гі сіз Гүлияны қапсыра құшақтайды да, пышақпен бетін
ті ліп жіберіп, жоқ болады. Гүлия: «Аһ», – деп бетін басады.
Дү рия шыңғырып жібереді. Рақия шығады.

Р а қ и я . Не болды, ойбай!

Дархан мен Қамбар келеді.

Г ү л и я . Ағатай-ай. (Құшағына ұмтылады). Аттың те-
рін аяйтындай не жазып едім сізге. Жазығым жақсы көр ге-
нім бе... Енді, міне... Сізге қарар бет қалмады... (Өксіп жы-
лайды).
Д а р х а н  (аймалап). Маған бетің емес, өзің керексің. Ақ
дидарыңды аямай тілген қандай қатыгез екен. Ай тың дар шы!
Д ү р и я  (ол да жылап). Танымай қалдық... басы бітеу...
Қ а м б а р . Мен оны бағана ғана бір жерден көр ген мін.
Қуып жетіп қуырдақ жасайын!

Тұра жүгіреді.

Д ү р и я  (жабысып). Барма! Сенің де бетіңді тіліп жі бе-
ре ді.
Г ү л и я . Анау көрінген не, Дархан аға! Бейнебір жұл-
дыз дар секілді.
Д а р х а н . Түрксібшілер жаққан от.
Г ү л и я . Қандай əдемі! Енді сөнбей ме?
Д а р х а н . Сөнбейді, жаным. Сөнбейді. Сол оттың қуа-
ты мен поездар жүреді.
Г ү л и я . Алғашқы поезға біз мінеміз.
Д а р х а н . Иə, біз мінеміз.
Г ү л и я . Жүріңіз, аға, жылынайық сол отқа.

Қатарласа аяңдайды.

Р а қ и я . Бармайсыңдар. Бермеймін қызымды жалаң
аяқ ке дей ге. Бермеймін. Құдайым-ай, оң жақтағы қы зым ды
қай ла ұс та ған қайыршыға ұзататын болдым-ау... Қай да сың,
Омар! Өлімісің, тірімісің, арыстаным!

Дүниені дүр сілкіндірген қопарылыс естіледі.

ЕКІНШІ БӨЛІМ

Бірінші көрініс

Күмбез. Сол күмбезге кірпіш қалап жүрген Дархан шал-
ды көреміз.

Д а р х а н . Жер бетіндегі адамдардың ең көбі – бұл əлем-
ге айғай-шусыз келіп-кететіндер. Бірақ, біздер жоқ. Жыл дар
өтер, жер бетіне айқыш-ұйқыш сандаған темір жол салына-
ды. Ал, Түрксіб-сынды құрылысқа қазақтар қанша қа жыр-
қай рат жұмсағанын кім есептеп берер.

Төбенің басына дорбасын арқалап, Дүрия көтеріліп келе
жатады.

Д ү р и я . Ей, қақбас, əлі тірі ме едің? (Отыра кетеді).
Мен де сенемін. Екеумізді алмаған Құдайдың тамағы тоқ
екен. (Екі стаканға су құяды). Əй, Қамбар, сен неғып ті зең ді
бүк пей секиіп тұрсың. (Елес адамның қолынан тартады).
Дар хан түрегеліп жүріп өледі...
(Дархан тіксініп барып, Дүрияның жанына отырады).
– Кел, Қамбар, сенің қырық жыл болған қырғында өл мей
аман оралғаның үшін алып қоялық. (Соғыстырып іше ді).
Түу, Қамбар, шашың ағарып кетіпті ғой. (Елес адамды айма-
лап, еркелейді). Темір жолда істейтін жұмысшының бар лы-
ғын бронмен қалдырып жатқанда, сені алып кеткеніне өкі не-
мін... Содан баласыз қалдық... Айып етпе, мен сені адал күте
алмадым. (Солқылдап жылайды).

Тағы бір поезд өтеді.

Д а р х а н . Оспандар қай вагонда кетіп барады екен. Бая-
ғы да қалай еді, баяғыда...

Екінші көрініс

Құланды разъезі. Түрксіб темір жол құрылысының қа-
уырт жүріп жатқан шағы. Рельстер, шпалдар... Қол арба,
зем біл, қайла ұстаған жұмысшы қазақтардың арпалысып,
жұ мыс істеп жүргені көрінеді. Алыстан жатақ, вагон-үйлер
мен маңдайына «Қабылдау пункті» деп жазылған үгіт үйі
кө рі не ді. Түрксібшілердің топ ортасында Дархан, Қамбар,
жау лы ғы ағараңдап Гүлия мен Дүрия жүреді. Қоңыраулы пə-
уес ке нің сылдыры естіледі.

Т ү р к с і б ш і л е р : «Келе жатыр! Өкіл келе жатыр!» –
деп даурығысады.
Қ а м б а р . Тəңірім-ау, анау орыстың оң жағында отыр-
ған Оспан ғой.
Д а р х а н . Өкіліміз Оспан болса, оңған екенбіз.
Қ а м б а р . Семейдегі бір айлық курсты бітіріп, Ая көз де
өкірген бастық деп естіп едім, рас болып шықты.
Д ү р и я  (белін жазып). Ұрын түскелі келе жатқандай ші-
ре нуін-ай... Əй, Гүлия, ғашығыңды қарсы ал. (Сықылықтап
кү леді).
Г ү л и я  (ренжіп). Қайдағыны айтады екенсің.

Өкілдер келеді. Амандасады.

С о б о л е в . Жұртты жинаңыздар, митинг өткіземіз.
(Жұ мыс шы лар жиналады. Ортаға Соболев шығады). Жол-
дастар!

Халық қозғалып, гуілдеп кетеді.

О с п а н . Тынышталыңыздар! Сөз тыңдасаңыздаршы.

С о б о л е в . Жолдастар! РСФСР Еңбек жəне Қорғаныс
Со ве ті нің Түркістан-Сібір темір жолын салу туралы қа был-
да ған шешіміне енді бір айда, 3 декабрьде, бір жыл толады.
А қ а й  ш а л . Мынау орыс емес, қазақша менен ары
сайрайды.

Жұрт күледі.

О с п а н . Ақсақал, немене бала болып кеттіңіз бе?
С о б о л е в . Бұл жолдың басты мақсаты – Сібір жол-
дарын Ташкент, Орынбор магистралімен, ал Қазақстанды
Сі бір, Орта Азия аймағымен жалғастыру. Кең-байтақ қазақ
сахарасына жаңа заманның күре тамырын соқтыру. Елсіз не-
месе жартылай елсіз жерлерді басып өтетін темір жолға Со-
вет өкіметі 200 миллион сомдай қаржы бөліп отыр.
А қ а й  ш а л . Құдай біледі, мынау орыс емес.

Жеңіл күлкі.

С о б о л е в . РСФСР Халық Комиссарлар Советінің ше-
ші мі бойынша Түрксіб құрылысына жəрдемдесу комитеті
құ рыл ды. Мұндай комитет губерниялық жəне уездік атқару
ко ми тет те рі нің жанынан да құрылды. Құланды бүгіннен бас-
тап станция болады, оның бастығы болып Оспан Құрымасов
жол дас тағайындалады.
Д а р х а н . Жолдас өкіл, тоқ етерін айтпайсыз ба.
С о б о л е в . Тоқ етерін дейсіз бе? Партияның со циа лис-
тік индустрияландыруға бағыттаған ұлы ісін жүзеге асыру
саясатын «тоқ еткізіп» айтып шығу ағаттық болады.
Д а у ы с т а р . Айтсын. Айтсын. Тыңдалық.
О с п а н . Əй, Дархан, аузың қышып бара жатса артынан
сұра.
С о б о л е в  (қолын көтеріп). Тынышталыңыздар, жол-
дастар! Жергілікті халықты, яғни қазақтардан өз жұ мыс шы,
құ ры лыс шы ла рын, мамандар даярлайтын курстар Алматы
мен Семейден ашылды. Соған жазылу керек. Мұнымен қатар «Қабылдау пункттерінің» беделін күшейтіп, ел-елге шы-
ғып темір жол жұмысына үгіттеу керек.
Д а р х а н . Немене оқымасақ, күрек ұстай алмаймыз ба?
О с п а н . Сөзді бөлме.

Соболев көзілдірігін алып, Дарханға тесіле қарайды.

С о б о л е в . Мен сізді бір жерден көрген секілдімін.
Д а р х а н  (қарсы жүріп). Жолдас Саша...
О с п а н . Александр Александрович деп атаңыз...
Д а р х а н . Жолдас Саша, осыдан алты ай бұрын Сіз бен
біз дің басымыз бір жіпке байланбады ма. Ертіс үстіне са-
лын ған көпірдің тағдырын мына біздер шешпеп пе едік...
С о б о л е в  (құшағын жая ұмтылып). Иə, иə... (Қарсы
жү ріп). Иə, иə... Қалай ғана қара басып танымай қалдым.
Дархан Таңатарұлы, қара күштің атасы, орыс-қазақты таң-
ғал дыр ған Қара нар.

Дархан мен Соболев құшақтасады.

О с п а н . Александр Александрович (шынжыр баулы са-
ға ты на қарап), жұрт күтіп қалды ғой...
С о б о л е в  (Дарханды арқасынан қағып). Жолдастар,
ке ші рі ңіз дер, Дархан екеуміз ескі доспыз. Ертіс үстінен са-
лын ған көпірдің тағандарын су астына сүңгіп орнатқан осы –
Қара нар. Қайран қаламын, қалай ғана тірі қалдың! Кір пі гің
ғана қимылдап жатқанда ауылдағы ағайындарың ке ліп алып
кетпеп пе еді... (тағы да құшақтайды).
Д а р х а н . Жолдас Саша, қырық жыл қырғында тек
ажалды өледі деген, Түрксібтің дəмі жібермеді.
О с п а н  (тықыршып). Жолдастар, не тұрыс. Митингіні
аяқтап, іске көшелік.
С о б о л е в  (есін жиып). Иə, иə, жолдастар, ке ші рі ңіз-
дер. Қара нарды тірі көрген соң көңілім босап кетті. (Көзіл-
ді рі гін сүртіп, қайта киеді). Сонымен, жолдастар, біздің
алдымызда ұлы міндеттер тұр. Түрксіб темір жол құ ры лы-
сы на жəр дем де су Комитетінің Председателі Тұрар Рыс құ лов жолдас Аякөз – Семей жұмысшыларына үлкен сенім артып
отыр. Құрылыс Басқармасының бастығы Владимир Сергее-
вич Шатов екеуі осы жаққа келіп те қалар. Енді үш жылда
осынау қазақ сахарасының күре тамырына айналар шо йын
жол құрылысын аяқтау міндеті тұр алда. Мұндай игі лік ті
іске маманданған кадрлар керек. Семей, Алматыда ашыл ған
курс қа, кəне, кім барады?

Үнсіздік.

О с п а н . Ырықтарыңыз білсін, ешкімді зорлап жібере
алмаймыз, жолдастар.
А қ а й  ш а л  (алға шығып). Жолдас өкіл. Қазаққа ен ді гі
жетпегені отарба еді, оны да көретін күн туар. Сонда дей-
мін-ау, сол түйеше боздаған отарбаға мініп қайда барамыз.
Анау қырдың астындағы айында, жылында қатынар аға йын-
ға шолақ торым да шыдас берер. Ал, қалада ас беріп жатса
да, шаруам жоқ.
О с п а н . Əй, шал, қиқарланбай жөніңе көш. Өрең жет-
пей тін əңгімені қайтесің.
А қ а й  ш а л . Қойшы-ей, (қолын сілтеп) сен білгенді,
мен де білем. Түсінбегенді сұрап алғанның несі айып, несі
шам. Расында да, осы отарбаға мініп, асығып қайда барады
бұл жұрт? Өз басым қаңғырмай үйде отырғым келеді.
О с п а н . Сіз бармасаңыз, басқалар барады.
А қ а й  ш а л . Олар қайда барады? От басын, туған же-
рін тастап қайда барады деймін?..
О с п а н . Сендер бармасаңдар, басқалар келеді.
А қ а й  ш а л . Ақсақал, сұрағыңыз дұрыс. Социализмді
то лық орнатып, коммунизмге барамыз.
А қ а й  ш а л . Ұқтым, ұқтым.

Жұрт гуілдеп кетеді.

О с п а н . Сабыр сақтаңыздар! Ауылдағы аусар мі нез
мұн да жүрмес. Шынында да біз, мына Александр Алек сан-
дро вич тің басшылығымен шойын жол құрылысына байланысты ми тин гі өткізгелі келдік. Түркістан – Сібір магис тра-
лі нің қазақ халқы, тіпті, бүкіл жас Совет өкіметі, қала бер ді,
ұйқыдан жаңа оянған Орта Азия үшін қаншалықты ма ңы зы
барын еңбектеген баладан, еңкейген кəріге дейін біледі.
Қ а м б а р  (қамшысымен етігін салып қалып). Мына мен
де білемін. Жол салып жатқан жолдастарға көмек деп жал-
ғыз байталымды сойып тастадым. Күнін құрғатпай сусында-
рын жеткізіп беремін. Шырпы басын сындырмай, ақ сау сақ
болып өскен Дүрия мен Гүлияның қолына қа ра ңыз дар шы.
Мына Дархан деген құрдасым құйрығы жылтырап, қа тын-
дар ға мазақ болып жүрген соң, борбайымдағы жалғыз тері
шал ба рым ды шешіп бергенмін.
Д а р х а н  (қызарақтап). Оттапсың!..

Көңілді қозғалыс. Қыздар жағы ұялған болады.

Қ а м б а р . Осы Түрксібтің есігіне ергеншек, қазанына
қақ пақ болып жүрген жалғыз біздер емес. Анау қойдай өріп,
жыл қы дай жусаған ауылдағы аңқау жұрт. Ендеше, жұт боп
келерін, құт болып келерін қайдан білейік, əйтеуір, ас ты мыз-
да ғы атымыз, аузымыздағы асымыз, қойнымыздағы қа ты ны-
мыз шойын жолдың садағасы деп тіледік, өл дей ме енді. Та-
қы мым сартап болып өмір бақи жылқы баққан мен де тас
тасып, топырақ үйіп жүрмін.

Бағанадан бергі əңгімені жымия тыңдап тұрған Соболев
тамағын кенеп, жұрттың дабырын басады.

С о б о л е в . Жолдастар! Тынышталыңыздар. Қазір қал-
жың да су ға да уақыт жоқ. Темір жол құрылысының Сол түс-
тік басқармасы рельс төсеуді осыдан он күн бұрын, яғни 15
июльде бастап кетті. Ал, Иванов басқарған Оңтүстік бас қар-
ма Луговойдан ноябрьдің аяқ шенінде іске кіріспек. Екі жақ-
тың түйісер тұсы Айнабұлақ станциясы болып бел гі ле ніп
отыр. Өздеріңізге мəлім – Оңтүстік басқарма бізді жа рыс қа
ша қы ра ды. Рельс төсеу қарқынын шапшаңдатып, Ай на бұ-
лақ қа қайткен күнде де бірінші болып жету керек.

Қ а м б а р  (килігіп). Бірінші жетсек не береді?

Күлкі.

С о б о л е в  (салмақты қалпымен). ВКП(б) Орталық Ко-
ми те ті мен Халық Комиссарлар Советі тауды тіліп, тасты
бұ зып, жапан даланы жаңғыртқанымыз үшін алғыс айтады.
Ал, ендігі үміт, ендігі сенім – сіздер, іске сəт, жолдастар!

Жұмысшылар қол соғады. Жан-жаққа тарай бастайды.
Қам бар Соболевке жақындайды.

Қ а м б а р . Жолдас өкіл! Бір кезде көрмегенім темір жол
болсын деп ант беріп едім, бірақ, жүрек құрғыр шыдамады.
С о б о л е в . Ол жөн. Өзің де білесің, қазақта «шешінген
судан тайынбас» деген мəтел бар. Қазақ пролетариатының
қа та ры на сендей мықты жігіттер керек. Тек оның қара күші
ғана емес білім, шеберлігі қажет. Бүгінгі қайла мен қол арба
күні ертең алып техникаға айналғанда – ат құлағында ой на-
ған дай шырқ үйіретін білікті маманға зəру боламыз. Ендеше,
са уат сыз адам – соқырмен бірдей. Қарбанғанымен, қай ра ты
аз. Ме нің саған айтар ақылым – Семейде ашылған те мір жол-
шы кадрларын даярлайтын курсқа жазыл.
Қ а м б а р . Оны кім жазады?
С о б о л е в . Əне, тізімдеп жатыр.
Қ а м б а р  (қамшысымен қонышын салып қалып). Əке сін
ұра йын... не көрмеген қу бас, жазылдым. Семей Ая көз ден
алыс дейсің бе, кеттім!
Д ү р и я  (қуанып). Алақай, əниіме барамыз, Семейге ба-
рамыз. Гүлия, сендер де жазылыңдар.

Жұрт тарай, қайсыбірі тізімге жазыла бастайды.

С о б о л е в  (Дарханның арқасынан қағып). Ал, Қара
нар, сен неге жазылмайсың?

Гүлия келеді жандарына.

Г ү л и я . Оқуға бар деген ақылды мен де айтып жүр
едім...
Д а р х а н . Жолдас Саша, танысып қойыңыз, менің жа-
рым, Гүлия осы кісі болады.
С о б о л е в . Саламатсыз ба қалқам? (Зер сала қарап).
Мен сізді қайдан көрдім? Əсіресе, жаудыраған көзіңіз таныс.
Г ү л и я . Бізді конфискациялауға келгеніңіз есіңізде ме.
Мен – Омардың қызымын. Бас бостандығымызды бер ге ні-
ңіз ге мың да бір рақмет, аға.
Д а р х а н  (күліп). Сонда жер аударып жіберсеңіздер ғой,
мен қалыңдықсыз қалар едім.
С о б о л е в . Қалыңдықты болған екенсің, бауырым...
Енді оқып алғаның дұрыс.
Д а р х а н . Қайратым – қайламда... Келініңіз Семейдегі
қыз дар училищесін бітірген. Бір үйге – бір оқымысты жарар.
С о б о л е в  (сүйсініп). Солай ма. Қыр қазақтарын сауат-
тандыру кезек күттірмес мəселе. Ертеңнен бастап мұ ға лім-
дік ке кірісіңіз. Бұйрық беріледі... (Дарханға). Ал, сен əзір ше
бригадир бола тұр.

Оспан келеді.

О с п а н . Александр Александрович, күн кешкіріп қал-
ды. Аякөзге дейін біраз жер.
С о б о л е в  (Оспанға). Қалай, Осеке, Дарханмен істесіп
ке тер сіздер деп сенемін. Бір ауылдың жігітісіңдер...
Д а р х а н . Апырым-ай, асығыс болдыңыздар-ау. Қара
шай болса да ішіп кетіңіз.
С о б о л е в . Алдымен Айнабұлаққа жетіп алайық. Той-
дың көкесін содан соң көрсетеміз.

Қоштасып, аттанып кетеді.

Үшінші көрініс

Темір жол құрылысының қауырт жүріп жатқаны бай қа ла-
ды. Азып-тозған, жүдеп-жадаған жұмысшылар. Ноя брь дің қара суығы. Қол арба, зембіл (носилка) қиыршық тас тасып
жүр ген Ақай шал мен Дархан.

А қ а й  ш а л . Ей, өгіздей болып екі күрек топырақты
кө те ре алмайсың ғой, айда кеттік.
Д а р х а н . Кішкене демалайықшы, Ақа. Алақаным ұйып
қалды.
А қ а й  ш а л . Ой, алақаныңды сенің... Мына мен құсап
зем біл дің екі сабына жіп тағып, мойныңа іліп ал. Сонда қо-
лы ңа күш түспейді, патшағар.
Д а р х а н . Қара қатқақ суықта жіпті қайдан табайын.
А қ а й  ш а л . Белбеуіңді тағып көр.
Д а р х а н . Ышқырымды сіз ұстап жүресіз бе?
А қ а й  ш а л . Шалбарыңды шешіп таста, бəрібір пай-
дасыз... Кейін, менің жасыма келгенде, Түрксібті ыштансыз
салғанбыз деп балаларыңа мақтанасың...
Д а р х а н  (күліп). Сіз де қайдағыны айтады екенсіз...

Екеуі зембілдің екі басынан ұстап келе жатқанында, Ақай
шал етпетінен құлайды.

Д а р х а н . Ақа деймін, қалжыңдамайтын уақытта қал-
жың дай ды екенсіз... Ал, қанша жатар екенсіз... (Шал үн де-
мей ді). Ау, ақсақал, ойнаған болып дем алып алдыңыз-ау, ə...
(Шал сұлық жатыр. Дархан тұрғызайын деп басын кө тер-
ген де, өлі дене сылқ етіп аунап түседі). Ақау, сізге не болды?
Ақа, Ақа! (Жұрт жиналады). Ақаңнан айрылдық. Кəрі тара-
мыс шыдамапты. Жарықтық-ай, Қожанасыр атам-ай, паро-
возды көре алмай арманда кеттің-ау... Алдыңда аға, ар тың да
іні, бауырыңда бала жоқ, жалғыз басты едің, топырақ біз ден
бұйырды-ау. Ал, жігіттер, Ақаңды қолымыздан кел ге нін ше
арулап көмелік... (Жұмысшылар шалдың денесін төбенің ба-
сына көтеріп шығарады). Сүйекті орайтын ақырет те жоқ...
К е к с е  ж ұ м ы с ш ы . Жаназасыз көмілетін болды-ау.
Оу, жігіттер, Құлқу-алланы қайыра алатындарың бар ма?
С а қ а л д ы  ж ұ м ы с ш ы . Мен білем. (Жүгіне оты-
рып, дұға оқи бастайды).

Б а л а  ж ұ м ы с ш ы . Маған бір ой келіп тұр, жолдастар.
Ұран жазылған қызыл матамен орайық, ақсақалдың мə йі тін.
Д а р х а н . Алып кел.
(Бала жұмысшы жүгіріп барып, «Түрксібшілер жаса-
сын! Қазақ жұмысшылары жасасын!» деген жазуы бар
қы зыл матаны шешіп алады. Жұмысшылар қайла, кү рек те-
рін көтеріп Ақай шалды аза тұтады. Дархан сөз сөй лей ді).
Жолдастар! Түрксібтің алғашқы күнінен бастап кə рі лі гі не,
ауру лығына қарамай аянбай еңбек еткен, аяулы ақ са қа лы-
мыз ды қайтпас сапарға аттандырып тұрмыз. Ақай ақ са қал
шойын жолдың бір шпалы болып төселді...

Осы шақта Оспан келеді.

О с п а н  (зілмен). Бұл не шу, не деген бассыздық. Жұ-
мыс ты тоқтатуға кім рұқсат берді! Кəне, тараңдар!
Б а л а  ж ұ м ы с ш ы . Айғайламаңыз, аға. Ақай ақ са қал
қайтыс болды.
О с п а н . Қайтыс болса қайтейін. Ұлы істің жолында
лақ тай шалды қойып, ұлы адамдар да опат болған. Абылай-
ды жерлеп жатқандай аза тұтқандарың не. Жеңді білектей
шал ды көмуге екі-ақ кісі жетеді. Тоқтатпаңдар жұмысты.
Д а р х а н  (ашумен). Əй, Оспан, торға қамалған қабан
шош қа дай осқырынбай кет осы жерден. Қазаның үстінде ат
ойнатып, айқайлаған қазақты қайдан көріп ең. Мына тұрған
жі гіт тер, əйтпесе, саған көр қазуға да дайын.
О с п а н . Бұл не, бунт па? Көрерміз кімді-кім көмерін.
(Шал ды ораған қызыл матаға ұмтылып). Ойбай-ау, мы на-
ла рың не? Бұл дегенің саяси қателік қой. Өкіметтің ұра ны-
мен аруақты орағаны несі. (Шешіп алмақ болады).
Д а р х а н  (қолын қағып жібереді). Тарт қолыңды!
О с п а н  (тістеніп). Ж-а-қ-сы... Өте жа-а-а-ақсы... тап-
тырмайтын факті... Əйеліңе айт, қомшаңды əзірлей берсін,
ит жеккенге айдатам.
Б а л а  ж ұ м ы с ш ы . Оспан аға-ау, бұл жолды сол ит
жеккенге бару үшін салып жатқан жоқпыз ба?

С а қ а л д ы  ж ұ м ы с ш ы  (алға шығып). Оспан қа ра-
ғым, сенікі жөн емес. Мұсылман емессің бе...
О с п а н . Мен мұсылман емеспін, большевикпін.
С а қ а л д ы  ж ұ м ы с ш ы . Мен де, ана тұрған Дархан
мен Матвей де большевик. Большевик болған адам, қазақ
болмауы керек пе? «Алты күн аш отырсаң да, ата жолын
ұмыт па» деген бар емес пе. Ақай бəрімізден де адал еңбек
етті. Ал, сондай адамды арулап жерлемесін деген нұсқау жоқ
шы ғар. Сен бізге қоразданғанша мынау аш-жалаңаш жұ-
мыс шы ны азық-түлік, құрал-сайманмен қамтамасыз етіп ал.
Се мей ден шыққан азықты бандыларға тонаттың. Бір бөлке
қара нанды күніне он-он бес адам бөліп жейміз. Қыс болса
қылышын сүйретіп келіп қалды, киіміміздің түрі мынау, жа-
тын орнымыз анау адыраған. Қандала мен бүргеге талатып,
қуарған ку сүйегімізді қалдырғанда бұл жолды жалғыз өзің
са ла мы сың?.. Айт жоғары жағыңа осының бəрін... Өз кө лең-
кең нен өзің үркіп, қара басыңның қамын ойлай берме.
Д а у ы с т а р . Дұрыс айтасыз. Бəрекелді. Көкейімізде
жүр ген сөз еді. Бір ай болды монша бетін көрген жоқпыз.
Осы ның түбі шикі. Соболевті шақырту керек.
О с п а н . Бұларың – бунт. Байкот. Біріңді қалдырмай
абақ ты ға жаптырамын.
Д а р х а н . Оспан, сен де кедейдің жалаң ерін, жалаң аяқ
баласы емес пе едің. Осыншалық кесір мінез, кесапат қу-
лық ты қайдан үйрендің? Омардың байлығы, егер саған бітсе
əлем ді қан сасытар едің.
О с п а н . Осының барлығын бастап жүрген сенсің. Сен-
ге нің Соболев болса, одан да мықты табылар...

Сарт-сұрт шыға жөнеледі.

О р ы с  ж ұ м ы с ш ы с ы . Какой странный человек. По-
чему так кричит. (Жұлқынып). Почему над нами издевается.
Как американский фермер... Мы же рабочие, а не рабы.

Төртінші көрініс

Дарханның жаман лашығы. Білте шам. Жұпыны үй.
Суық. Гүлия дастарқан жасап жүр.

Г ү л и я . Өлмеген құлға тағы да бір жаз келіп қалды-ау.
Уақыттан шапшаң не бар жалғанда. Кеше ғана Құландының
жанында жатқан шойын жол Аякөзден асып, Айнабұлаққа
жа қын дап қалыпты. Сол жолмен бірге Дархан бірте-бірте
алыстап бара жатыр. Екі ай болды – хабар жоқ. Менің түрім
болса мынау... (Оспан келеді. Шошына қарап). Ə, сіз бе еді-
ңіз, аға? Екі кештің арасында неғып жүрсіз? Тыныштық па?
О с п а н . Тыныштық, Гүлия, тыныштық.
Г ү л и я . Қашан келдіңіз?
О с п а н . Осы əзірде...

Пауза.

Г ү л и я . Шай қояйын.
О с п а н . Рақмет... (Мұңмен). Мен саған ең ақырғы ті ле-
гім ді айтайын деп, түу қияннан əдейі іздеп келдім, қалқам.
Бұл дүниеде адам баласынан жұмбақ не бар. Қаскөй дұш-
па ның қайсы, нағыз жанашыр досың қайсы ажырата алмай
арманда аттанасың... Сенің əкең Омарды Хабар асуында өл-
ті ріп, бар асыл тасын иемденген Қамбар Дүрияға үйленіп,
Се мей де гі курсты бітіріп, Ақшиде сельсовет болып отыр.
Басына қарын киіп, сенің бетіңді тіліп жіберген Дархан өзің-
ді қойнына салды...
Г ү л и я  (шошына). Мүмкін емес...
О с п а н . Бұл заманда мүмкін емес нəрсе жоқ, қалқам.
Сен, қалқам, əлемдегі ең сұлу қызсың, сондықтан да нұр ди-
да ры ңа жара түсірмесем мені менсінбейді, деп ойлаған Дар-
хан бетіңді тілді...
Г ү л и я (азар-безер боп). Сенбеймін, сенбеймін!
О с п а н  (жайбарақат). Сен, сенбе, оны өзің білесің.
Дү ние де менен сорлы адам бар ма? Обалым оң көзімді ағы-
зып жіберген Омар əкеңе көрінсін. Əсте де, соның кегін қуып жүр ге нім жоқ. Сені сүйгенімді айып, кінə деп есептесең, қа-
рам ды Құландыдан батырайын. Бірақ... екі дүниеде де сені
ұмы та алатын емеспін, Гүлия. Не істеу керек, өзің айт.
Г ү л и я . Мен сізге жауабымды əлдеқашан бергемін, Ос-
пан аға. Қайтала десеңіз – қайталайын. Менің де жазығым
жоқ. Айыбым басқа адамды ұнатқаным ба? Жалғыз жү ре гім-
ді екі ге бөле алмаймын.
О с п а н  (еңбектеп, етегіне жармасып). Кетейікші, Гү-
лия. Кетейікші мынау қарғыс атқан жерден. Сен өлмей, жоқ
болмаса өзім өлмей əз жанымда өмір жоқ.
Г ү л и я  (шошына шегініп). Жо-жоқ. Атамаңыз. Ұмы ты-
ңыз. Мəңгілікке. Жер бетінде Дархан бар.

Оспан сүйретіле басып шығып кетеді.

Г ү л и я . Осы кісіден қорқатыным-ай...

Пауза. Дархан кіреді. Гүлия тұра ұмтылып, бас салып құ-
шақ тап жылайды.

Д а р х а н  (аймалап). Ау, Гүлия, саған не көрінді. Са ғы-
нып қалған екенсің.
Г ү л и я  (өксіп). Сағындым, аға, сағындым.
Д а р х а н . Тек, ағасы несі. Мүйізі қарағайдай күйеуің
емес пін бе?
Г ү л и я . Ылғи кешігесіз де жүресіз...

Шай қамдай бастайды.

Д а р х а н  (көңілденіп). Аманшылық болса, Айнабұлақ қа
да жетіп қалдық.
Г ү л и я  (кесе ұсынып). Дəке, мен сізге бір нəрсе айтсам
деп едім.
Д а р х а н . Айта ғой. Айт.
Г ү л и я . Көктем туа үй салсақ қайтеді.
Д а р х а н . Ой, Гүлім-ай, сен де жоқтан басқаны айтады
екенсің. Үй салатын уақыт па қазір. Алдымен Түрксібті бі ті-
ріп алайық...

Г ү л и я . Түрксіб түйіседі деп отырсыз ғой.
Д а р х а н . Жол біткенмен жұмыс таусыла ма?
Г ү л и я . Жұмыс көрге кіргенше таусылмас. Басына бас-
пана жасап алмасын деген заң жоқ шығар.
Д а р х а н . Ондай заңның жоғы рас. Бірақ өкіметтің қы-
руар науқанын тастап, қара басының қамын күйттесін деген
заң тағы жоқ.
Г ү л и я . Сонда қалай? Не өздері салып бермесе, не өзі-
міз салып алмасақ, осы суырдың ініндей жер кепеде кө зі міз
іріңдеп тұра береміз бе? (Дархан үндемейді). Ауырырақ сұ-
рақ болса үндемей құтылатыныңыз-ай осы.
Д а р х а н . Сұрақ ауыр емес, жұмыс ауыр болып тұр ғой.
Г ү л и я  (жанына барып, құшақтап). Дəке, осымен екі
рет қолқа арттым – екеуіне де көнбедіңіз. Үшіншісін айтар-
мын, айтпаспын, бірақ есіңізде болсын: жылдар өтер, заман
озар, ажар тозар, сол кезде өзіңізді өзіңіз кінəлап талай өкі-
нер сіз. Табалау маған күнə, бірақ ел-жұрттың алдында күл-
кі ге ұшырарсыз.
Д а р х а н . Қатты айттың-ау. Мен, тіпті, алғашқы өті ні-
шің ді де есімнен шығарып алыппын.
Г ү л и я . Əлде, тұңғыш сырласқанымыз да есіңізде жоқ
шығар.
Д а р х а н . Ой, ол өлсем де көз алдымда. Жайлау. Айлы
түн. Алтыбақан.
Г ү л и я . Рақмет. Бұған да шүкіршілік. Ал, алғашқы ті ле-
гім – оқу болатын.
Д а р х а н (күліп). Құдай-ай, соны да өтініш деп...
Г ү л и я . Əр істің өз биігі, өз мақсаты бар. Құмырсқа те-
ріп жесек те, аштан өлмеспіз... Бірақ, өзіңізден əлдеқайда тө-
мен, қолыңызға су құюға жарамайтын адам, күні ертең ар қа-
ңыз ға ерттеп мініп, қорлай берсе бұдан өткен қорлық бар ма,
аға... Оспан бір айлық оқу бітірді – начальник болды, Қам бар
досыңыз екі айлық курсты тамамдады – Селсоветтің бас ты-
ғы. Сонда... сонда солардың ішіндегі ең мықтысы, құ ді рет-
ті сі сіз – солардың қарамағында салпақтап жүре бересіз бе...
Мені айыпқа бұйырмаңыз, мұны айтқан себебім, ішіп-жеп үй ре ніп қалған бай қызының еркелігі деп ұқпаңыз. Өзім пір
тұт қан азаматты – самғау биіктен көру ниеті еді...
Д а р х а н . Мені аспаннан іздеме. Жерден, жер қазып
жүр ген дер дің арасынан ізде.
Г ү л и я . Сіз маған ренжімеңіз, батыр аға. Мені қой шы...
Бір басыма – өзіңізден артық бақыттың керегі жоқ... тек...
күні ертең, балалы-шағалы болсақ... Сенің əкең кім? – деп
сұраса...
Д а р х а н  (елеңдеп). Не? Қайдағы баланы айтып отыр-
сың?..
Г ү л и я . Бес ай болды, сіз менің тал бойыма тіктеп қа-
рап, хал-жағдайымды сұрап тілдескен жоқсыз... Бес ай бол-
ды, мен... мен...
Д а р х а н  (атып тұрып). Тəңірім-ау, не дедің? Қайталап,
қат ты рақ айтшы!
Г ү л и я (сыбырлап). Мен, аға, екі қабатпын.
Д а р х а н . Ақсарбас! Дархан енді өлмейді. Жаққан оты
сөн бей ді. Оқуының да, бастықтықтың да əкесінің аузын ұра-
йын! Үй салам. Сол үйдің маңында балаларымды шұ быр-
тып, маң-маң басып жүремін.
Г ү л и я  (күліп). Сабыр сақтаңыз, Дəке... «Атыңның басы
бі тіп, жорғасы қалып па?» – депті ғой баяғыда біреу.

Сырттан аттың дүбірі естіліп, үйге еңгезердей шал кі ре ді.
Ол – Таңатар.

Т а ң а т а р . Ассалаумағалейкүм, балалар!
Д а р х а н . Уағалейкүмассалам. Төрлетіңіз, ақсақал.
Т а ң а т а р . Рақмет, ұлым. (Дархан əкесін шырамыта
танып, сасқалақтап қалады). Иə, дені-қарларың сау ма, (ба-
лалар) шырақтарым.
Д а р х а н  (үні дірілдеп). Сіз менің əкем – Таңатар болар-
сыз.
Т а ң а т а р . Ұмытпапсың, ұлым, оған да шүкіршілік.
Г ү л и я  (шошына). Астапыралла. (Тізе бүгіп, сəлем етеді).
Т а ң а т а р . Қорықпа, келінжан. Əуелі де сені мен де түс-
тей алмай қалдым. Бетіңдегі қылышпен шапқандай тыртық та жоқ еді. Əкең көп жыл дəмдес болған, жақсы кісі еді.
Иманды болсын. Дүние астан-кестен болды ғой. Өзгермеген
не қалды.

Үнсіздік.

Д а р х а н  (өзіне-өзі). «Туған əке! Сен осындай екенсің
ғой. Алты жылдан бері жалқы сəт есіне алып, іздемегені қа-
лай?»
Т а ң а т а р  (өзіне-өзі). «Туған ұлым, сен осындай ма
едің... Жасыңа жетпей қартайғаның қалай?»
Г ү л и я . Шайларыңыз суып қалды...
Т а ң а т а р . Шойын жолдың бітетін түрі бар ма? Əлде,
осы беттеріңмен Түркияға дейін соза бересіңдер ме?
Д а р х а н . Бітті, əке. Енді бір аптадан соң тойы болады.
Т а ң а т а р . Жөн, жөн... ащы ішектей шуатып-ақ тас та-
ған екенсіңдер. Түбі берекелі болсын. Мойындарыңа жылан
болып оралмаса...
Д а р х а н  (ашумен). Əке! Арғы беттен бізді кекетіп-мұ-
қа ту үшін келмеген шығарсыз.
Т а ң а т а р . Тегін айтамын да... Өкіріп-бақырып келе
жат қан қара айғыр тапалап кетіп жүрмесін, байқаңдар.
Д а р х а н . Өйтіп бопсаламаңыз. Бұл елге бүкіл жа ңа-
лық ты да, жақсылықты да сол қара айғыр сүйреп əкеледі.
Г ү л и я  (сыпайы ғана). Қойыңыз, Дəке.
Т а ң а т а р . Ұлым, тік айтатын болыпсың. Керісінше, мұ-
қым дəстүрің мен ар-ожданыңды тиеп алып кетіп жүрмесе.
Д а р х а н . Біз пролетариатпыз. Сипақтамай турасын айта-
мыз. Арғы бетке сіздер нені арқалап алып кете ал ды ңыз дар...
Т а ң а т а р . Турасын айтқан жақсы, балам... Бірақ турап
айт қан жаман. Заман өзгергенмен əдеп, əдет өзгермес болар.
Д а р х а н . Мінез өзгереді екен, əке. Əдет-ғұрып, салт-
сана да өзгереді екен, əке. Ескісі өледі екен, жаңасы келеді
екен, əке...
Т а ң а т а р . Енді ғана білдім.
Д а р х а н . Алты жылдан кейін ат арытып зəуімен кел ге-
ні ңіз де мал сойып, алдыңызға бас тарту лайық еді, қайтейік жоқ тық жомарттың қолын байлап отыр. Бұл үйде темір-
терсектен басқа еш нəрсе жоқ. Ал, сізден енші қалмаған,
əке... Арғы бетке айдап кеткенсіз... игілігін қытайлар көріп
жат қан шығар.
Т а ң а т а р  (мырс етіп). Былжырама! Жалғыз атымнан
бас қа дəулетім жоғын біле тұра, əдейі күйдіріп айтасың-ау.
Сен де жетісіп отырған жоқсың. Тұқымымызға шыр бітіп
көр ген жоқ еді, балта сабынан оза ма... О несі-ей!
Д а р х а н . Айқайламаңыз, əке. Бұл үйде саңырау жоқ.
Ке лі ні ңіз дің аяғы ауыр, шошытып аларсыз.
Г ү л и я . Қойсаңызшы, ұят қой.
Т а ң а т а р . Біле білсең мұның да əдепсіздік. Менің де
кө зім соқыр емес, қай қазақ атасына келінінің ішін сау сақ-
пен шұқып көрсетуші еді. Жұмысшы-жұмысшы дегенге,
əке ге жұдырық жұмсауың ғана қалыпты ғой. Таяқ жемей
тұр ған да тезірек аттанайын.
Д а р х а н . Мен де соны ойлап отырмын.
Г ү л и я . Қойсаңызшы, тайталаспай.
Т а ң а т а р . Келінімнен садаға кет. Мына шошқа мі не-
зің мен енді елу жылда да осы қалпыңда қаларсың.
Д а р х а н . Балта сабынан озбайды, – деп өзіңіз айт ты-
ңыз. Сізге тартқаным да...
Т а ң а т а р . Осы күннің баласы аласа туады, əкесімен
таласа туады деген...
Д а р х а н . Мен сізге өкпелімін, əке.
Т а ң а т а р . Білемін. Рас, мінезім қатты. Бірақ, қасқыр
баласын тістеп сүймей ме.
Д а р х а н . Білсеңіз де айтайын. Тіліңізді алмадым. Ше-
шем өлген соң Семейге жұмыс іздеп кеттім. Мен қайтып
орал ған ша арғы бетке ауып кетіпсіз. Неге? Кім қуды? Жұм-
бақ. Он сегіз мың жылқыны айдаған Көкебай да əне Бар лы-
ның басында отыр. Қартайған шағыңызда туған жерді тастап
қаң ғып жүрсіз. Сөйтіп жүріп «Жаққан отымды сөн дір ме-
сін!» – деп көлденең көк аттыдан сəлем айтыпсыз. Жо-жоқ,
əке, мен сізді кешіре алмаймын.
Т а ң а т а р . Көкейіндегі көгендеулі отты маңыратпай
бұр ша ғын ағытып жібергеніңе ризамын. Бірақ, ол кезде оңсолды тани алмадық, көп дүниенің əдібін сөгіп түсіне бер ме-
дік. Ол менің ғана қателігім емес еді ғой. Заман қандай, заң
қан дай еді... Жебе жетпейтін жерге семсер сілтеп не керек...
Д а р х а н . Заман деген ұлан-байтақ мұхит. Толқынына
қар сы төтеп бере алмасақ, өз осалдығымыз. Күндердің күні
салынды секілді жағасына лақтырып тастайды.
Т а ң а т а р  (басын шайқап). Осыншалық қызыл сөзді
қай дан үйрендің, ұлым.
Д а р х а н . Бұл айтқандарым қызыл сөз емес, əке. Алты
жыл дық жұмысшы өмірімде қалыптасқан көзқарасым.
Т а ң а т а р . «Көзқарас» деген не? Мойның ырғайдай,
би тің торғайдай болып, бұзауы өлген сиырдай тұлыпқа мө-
ңі реп қалсаң білер едің, «көзқарастың» не екенін.
Д а р х а н . Көзқарас дегеніміз, əке, ел қамы үшін кү ре су,
өз ісіңнің əділдігін дəлелдеу.
Т а ң а т а р . Немене сонда, əділдік, шындық деген сөз дің
төр кі нін түсінбейтін миғұла ма екенмін. Əркімнің өз шын-
ды ғы бар. Арғы бетке сол шыңғырған шындығымды бауыз-
датпау үшін кеттім.
Д а р х а н . Халықтан бөлініп қалдыңыз. Қара ба сы ңыз-
дың сауғасынан аса алмадыңыз.
Т а ң а т а р  (ашумен). Уай, Тəңір-ай, халық-халық, деп
қақ сап болмадың ғой. Сол халқым мені бөліп тастаса қай те-
йін. «Арқада қыс жақсы болса, арқар ауып несі бар», – деген
екен қазекем. Арғы бетке өткеннің барлығы ақымақ та, бергі
бетте қалғанның бəрі данышпан бола қалғанына қайранмын.
Жоқ, шырағым, кеткеннің бəрі келімсек емес, бекер ғай бат-
та ма. Бошалап кетсек, күндердің күні болғанда боталап қай-
тар мыз. Мына мен секілді «Қызыл тас» қырғынына қа тыс-
саң, су болып аққан қанды, допша домалаған басты көрсең
бі лер едің, мақсат деген не, көзқарас деген не екенін. Шойын
жолды далаға төсей салу оңай, ал жүрекке салып көрші...
Д а р х а н . Дегенмен. сіз...
Т а ң а т а р  (жекіп). Тəйт əрі, сөзді бөлме. Сені іздеп Се-
мей ге бара алмадым. Амандығыңды Еркін мырза айтқан.
Кəм піс ке басталған күзде Ақжайлауға келіп те қайттым. Он-
да ғы ойым сенен бір хабар алу еді.

Д а р х а н  (таңдана), Міне, қызық. Ол кезде Ақ жай лау да
мен де болдым ғой.
Т а ң а т а р . Алдаған екен ғой мұндарлар.
Д а р х а н . Ендеше, екеумізді жолықтырмауға əрекет жа-
са ған.
Т а ң а т а р . Алдағанын қойшы, əке мен баланы адасты-
рып жібергені жанға батады да... (Гүлияға). Келінжан, сен
неге айтпадың? Оспанға не көрінді, жүр еді ғой жылтыңдап.
Г ү л и я  (қысыла төмен қарап). Əниім тістеріңнен шы-
ғар маң дар, өлтірем деген соң...
Д а р х а н . Əй, Гүлия-ай...

Үнсіздік

Т а ң а т а р . Жүрші, ұлым, далаға шығып қайтайық. (Еке-
уі шығады). Балам, бұл жақтың жағдайы нашар, жоқ-жұ таң,
деп естіген соң екі ту қойды сойып, сұрп етіп бөктеріп ке ліп
едім.

Дарханның алдына былқ еткізіп, қос қоржын етті тастай
береді.

Д а р х а н  (күліп). Пейіліңізге рақмет, əке. Бұл етті мен
ала алмаймын. Көмекті тым кеш бердіңіз.
Т а ң а т а р . Неге? Адал малымның еті ғой.
Д а р х а н . Бірақ, біз үшін арам. Күні ертең иісін мүң кі-
тіп асып жеп отырсақ, бүкіл Құландының елі қайдан ал дың,
деп ұлардай шулар еді. Сонда, Қытайға қашып кеткен əкем
əкеліп берді, деймін бе... Алып кетіңіз, пəле болады...
Т а ң а т а р . Нағыз болшебек екенсің. Түбінде осы қай-
сар да қайтпас мінезіңнен талай-талай таяқ жерсің. Мен де
жас кезімде болшебек болғанмын. Тек Қызыл кнежкем ғана
жоқ еді...
Д а р х а н . Түсіне алмадым...
Т а ң а т а р . Болшебек дегенім – қара қылды қақ жарған
əділ дік дегенім ғой. Ал, саған пəле келмей тұрғанда мен ат-
танайын... Мен... үйленгенмін, ұлым. Баламыз бар...

Д а р х а н . Онда мықты екенсіз, əке. Əйтеуір, тірі бо лы-
ңыз шы.
Т а ң а т а р . Қош, ұлым. Тұлпар түбін табады. Мен өл-
сем де, інің іздеп келер. Қош!

Дархан əкесін қапсыра құшақтайды.

Д а р х а н . Қайда жүрсеңіз де аман жүріңізші. Ат тұя ғы-
ның дүбірі естіледі. Дархан үйіне оралады.
Г ү л и я . Атамыз аттанып кетті ме? Қоштаспағаны қа-
лай? Сіз ренжітіп алдыңыз-ау... Туған əкесімен кісі осылай
сөй ле су ге бола ма...
Д а р х а н (мұңайып). Қаттырақ айтып жібергенім рас.
О с п а н . Кеш жарық. Шүңкілдесіп отырсыңдар ғой...
Үй ле рің нен бір салт атты аттанғандай болып еді...
Д а р х а н . Елестеген шығар, ешкімді көрген жоқпыз.
О с п а н . Мүмкін... Менің түнделетіп жүруімнің се бе-
бі... бұл үйге кімнің келіп, кеткенін тексеру емес. Маған десе
арғы беттен əкең келсе де, шаруам қанша... Мəселе былай,
Дар хан. Ерекеңнен хабар алдым.
Г ү л и я  (елеңдеп). Қашан?
О с п а н . Бүгін. Ол кісінің қызметі өскен көрінеді. Се-
мейден Алматыға дейінгі темір жол басқармасының аға инс-
пек то ры болыпты. Соболевті орнынан алыпты. Ол орыс түбі
түр ме ге ауысады екен.
Д а р х а н . Мүмкін емес.
О с п а н . Бəрі мүмкін... Қазір айдың орнына күн шы-
ға тын болыпты десе сенемін. Сенің Соболевің Түркістан –
Сібір темір жолының Аякөзден Семейге дейінгі тұсын мүл-
дем қате салған көрінеді.
Д а р х а н  (атып тұрып). Сонда қалай? Үш жыл босқа
арам тер болғанымыз ба? Бүкіл ел, Совет өкіметі, тіпті дүние
жүзі шулап: «ұлы құрылыс, жаңа бетбұрыс», – деп уралап
жат қан да сенің үлкен кісің, неге түйеше теріс шаптырады-
ей? О, несі-ей, а?
О с п а н  (сабырмен). Аптықпа, үлкен кісіге тіл тигізетін
сен кімсің өзі, ол – қайнағаң емес пе. Əлде анау көк көз, сары бас орыстың, Соболевті айтамын, құйыршығы шығарсың.
Үл кен кісі естімесін бұл сөзіңді. Мына Гүлия екеуміз де ес-
ті ген жоқпыз. (Жекіп). Отыр! Құланды станциясындағы нə-
шəн дік мына менмін, бір күн де болса. (Дарханның жуа сы-
ға нын көріп). Е, отыр солай.
Д а р х а н . Сен де белге қамшы тиген жыландай қай қақ-
та ма. Мына даңғара дүниеде не болып, не қойып жат қа нын
қай дан білейін. Тас керең отырғаның, астанадан кел ген нің
аузына қарап.
О с п а н . Ей, құрдас, артты қысқан бай болады. Ба сың ды
изей бер, көресің əлі, енді отыз-қырық жылдан соң осылай
басыңды шыбындаған аттай изектетіп отырасың са қа лың
шо шаң дап... айтпады деме... Əңгіменің тоқ етері мынау –
апрель дің 25-күні Айнабұлақ станциясында «Юж түрк сиб-
тен» ке ле тін поезды қарсы алып, түйісуге Семейден де по-
езд шық пақ. Өлейік, тірілейік, сол поезды дəл осы жерден
өт кіз беу керек.
Д а р х а н  (орнынан қарғып тұрып). Неге, ойбай?
О с п а н  (сабырмен). Отыр! Үлкен кісі айтады: Со бо лев
бас та ған ішкі жау қастандық жасап, екі поездың түйіскен
тұ сын да жарылыс ұйымдастырмақ. Дəріленген опасный
поезд митинг болатын күні жарылып, бүкіл қарапайым ха-
лық, жо ға ры жақтан келген өкіл түгел күлі көкке ұшады.
(Енді орнынан тұрып, қолын артына ұстаған күйі ары-
бері жүре бас тай ды). Көрдің бе, қаскөйліктің тамыры қай-
да жат қа нын?

Дархан мен Гүлия үнсіз.

О с п а н . Үлкен кісі айтады: бұл операцияны жүзеге
асырт пау – тек мына екеуміздің ғана қолымыздан келеді. Бы-
лай ғы жұртқа əсте де сездірмеу керек. Ел құлағы елу емес,
жүз болып тұрған шақта тісімізден шыққан отыз сөз отыз
рулы елге тарайтынын білесіңдер.
Д а р х а н  (тағы да орнынан атып тұрады). Сенбеймін!
Мүмкін емес!
О с п а н . Кімге сенбейсің? Қайнағаңа ма...

Д а р х а н . Кімге болсын. Соболев бөтен, бізге жат адам
дегенге. Осы үкіметті арқа еті арша, борбай еті борша болып
жү ріп, өз қолымен орнатты емес пе?
О с п а н . Оның бəрі жалған көз бояушылық, пар тия ның
сеніміне ие болып, ішімізді мүлдем жайлап алу үшін іс те ген
са сық қулық қана. Үлкен кісі айтады. Қытайға өтіп кеткен
ақ гвар дия шы лар дың құйыршығы, сосын сонау Ал тай, Тар-
ба ға тай тауларында əлі де паналап жүрген Балтабай банда-
сымен байланысы бар екен.
Д а р х а н . Көкешім-ау. (Оспанның жағасынан ала тү-
се ді). Сенің сол «а» десең аузыңнан шығып тұрған «үлкен
кі сің» күні кеше ғана қалың Матайды малымен сасытқан са-
раң байдың жалғыз ұлы емес пе еді? О, не-сі-ей...
О с п а н . Болса ше? Сенің де əйелің сол Омардың, қызы
ғой.
Д а р х а н  (күйіп-жанып). Бəрібір сенбеймін сол «үлкен
кісіңе».

Осы кезде есіктен үлкен кісі – Еркін көрінеді. Қолында
таяғы, көзінде көзілдірігі бар.

Е р к і н . Неге? Неге сенбейсің маған?

Дархан селк етіп, артына жалт қарайды. Үлкен кісі төр-
ге озып, көзілдірігін сүртіп қайта киеді. Оспан жан ұшы рып
орындық ұсынады. Гүлия: «Ағатайым», – деп бас салады.

Д а р х а н . (сасқалақтап). Ассалаумағалайкум, аға!
О с п а н . Ереке, қашан келдіңіз, хабарламай, ескертпей,
тө бе ден түскендей болдыңыз-ау, түге.
Е р к і н . Хабарлағанда, шырағым, ақ отау тігіп, астау-
астау ет тартып, қарсы алар ма едің. Иə, əңгімелеріңді жал-
ғай беріңдер, жалғай беріңдер (мысқылмен) қазақ про ле та-
риа ты ның қаймақтары...
О с п а н . Қаймағы – сіздер, қаспағы біздер ғой, ағасы.

Сəл үнсіздік. Еркін ауыр ойда. Əдемі имек таяғына сү йе-
ніп отыр.

Е р к і н . Ел малсыз, арғымақ жалсыз қалған деген – осы.
(Пауза). Мəселе былай, жігіттер (серпіле сөйлейді). Ос пан
айт қан шығар, апрельдің 25-інде Айнабұлақ станциясында
үл кен жиын болады. Əрине, Түрксіб магистралінің ашылуы-
на орай. Оған республика Халық Комиссарлар Советінің
пред се да телі Ораз Исаев келмек. Сол секілді Москва, Ленин-
град, Сі бір, Орал, Украина, Белоруссия жəне Орта Азия дан
ең бек ші лер өкілдері шақырылады. Жол құрылысына қа тыс-
қан он адам Еңбек Қызыл Ту орденімен наградталып отыр.
О с п а н . Ереке, оның ішінде сіз де бар шығарсыз.
Е р к і н . Жоқ! (Өз-өзіне). Соболев тірі тұрғанда маған
бере ме. Қаһарман қазақ халқы тарих алдында, əлем алдында
өзі нің ұлылығын тағы бір дəлелдеп берді. Капиталистік елдер
«бос əурешілдік» деп қанша даурықса да 1440 шақырымдық
жолды мерзімінен 17 ай бұрын аяқтап отырмыз...
Д а р х а н . Ереке, осының бəрін адамдарды жиып, ми-
тин гі ашып айтпайсыз ба?
Е р к і н . Жиын, ойын-той ешқайда қашпайды, шырағым.
Біз дің міндет – Семейден шыққан поезды қайткен күнде де
тоқ та ту, мемлекеттік масштабта өтетін Айнабұлақ ме ре ке сі-
не қатыстырмау.
О с п а н . Қалайша?!
Д а р х а н . Қайтіп?!
Е р к і н  (орнынан тұрып). Оны ертең кешке ақыл да са-
мыз. Түн гі сағат он бірде Құланды өзеншесіне салынған кө-
пір де жолығатын болайық.
О с п а н . Мақұл... мақұл, Ереке. Соболевтің арам ойын
жү зе ге асырмасақ, үкімет бізді де наградтап жіберер.
Е р к і н  (есіктен шыға бере). Нарком атынан бес кило-
грамм серке шай, екі пар етік, он сом ақша аласыңдар. Бұл
операция жайлы жұмған ауыздарыңды ашпаңдар. Бəріміз де
боль ше вик піз. Сақ болайық, жігіттер, көріскенше.
Г ү л и я  (ұмтылып). Ағатай-ау, көрдім бе, көрмедім бе
дегенде, қонбай аттанғаныңыз не.
Е р к і н  (Гүлияның бетін сипап). Қарағым-ай, бетіңдегі
тыр тық дала төсіне салынған темір жолға ұқсайды екен...
Қай те йін, қара ала сырмақтың үстінде торғын көрпе төсеп, сары ала тегенеден қымыз сапырып отыратын күнің қош-қо-
шын айтқан... Аман жүр, айналайын...

Оспан екеуі шығып кетеді.

Д а р х а н  (өз тізесін өзі ұрғылап). Сенбеймін! Кеше
ғана Соболев Айнабұлақтағы тойға сен барасың деп хабар
жі берт кен. Алғашқы поезд Құландыға тоқтайды, соған мініп
ке ле сің деген... Түк түсінсем бұйырмасын. Поезды бəрібір
тосамын. Қайнағаның емес, Соболевтің жолымен жүрген дұ-
рыс шығар.

Жарық сөніп, қайта жанғанда темір жол бойында тұр ған
Еркін мен Оспанды көреміз.

Е р к і н . Осеке, мен сені мына төбенің басына неге ер тіп
шыққанымды білесің бе?
О с п а н . Дəл осы жолы қара басып тұрғаны.
Е р к і н . Адамның ойын оқитын сезімтал едің, қар тая-
йын деген екенсің.
О с п а н . Енді жас болса қырыққа таяп қалды.
Е р к і н . Тоқ етері мынау: əкемнің тыққан аздаған бай лы-
ғы болушы еді, конфискация кезінде көзіңе түспеді ме?
О с п а н . Алла сақтасын, Ереке. Біз малдан басқа еш
нəр се тізімдегеніміз жоқ.
Е р к і н . Оны өзім де білем. Маған асыл тастар керек.
О с п а н  (безектеп). Көрсем, қалған көзім шықсын. Итке
те мір не керек.
Е р к і н . Мақал-мəтеліңді жұмысшыларды тəрбиелеген
кез де айтарсың. Сонда қайда? Жерден шұнай, көктен құдай
алып кетті ме?
О с п а н . Ереке-ау, ақырмаңыз. Соқыр болсам да саңырау
емеспін. Диірменнің ішінде туған тышқан оның дүрсілінен
қо рықпайды.
Е р к і н . Жыланның жусағанын білетін қу, сенің біл ме-
уің мүмкін емес.

О с п а н . Ереке, қызықсыздар осы... сиырларыңыздың
бұ за уы теріс келсе де менен көресіздер...
Е р к і н . Бір тəулік уақыт берем, ізде, тап?
О с п а н . Мен немене өк деп айдар өгіз, шөк деп байлар
түйе дейсіз бе? Жоқ, болмаса, алтын іздеуден басқа шаруам
құ рып қалып па?
Е р к і н . Өйтіп түлкі құйрыққа салма. Жалғыз-ақ оқ жа-
лынады...

Тапаншасын жұлып алып, кезенеді. Оспан ішек-сілесі
қатып күледі.

О с п а н . Ойбай, Ереке-ай... Қырық жыл оқысаңыз да іс-
теп тұрғаныңыз балалық. Ондай тарсылдақтың үшеу-төртеуі
жатыр үйде. Сіздің нағыз кім екеніңізді, қандай мақсатпен
жүр ге ні ңіз ді тек мен білем. Тапаншаңыздың оғы менің қал-
там да. Керек қылсаңыз, мə, алыңыз. (Алақанындағы оқты
шаша салады). Əкеңізді өлтіріп, байлығын алған кү йеу ба ла-
ңыз Қамбар. Ақшиде сельсовет, мықты болсаңыз содан сұ-
ра ңыз.
Е р к і н . Одан сұрадым. Əкеммен бірге көмген екен. Ке-
йін көрдім, қопарып біреу алып кетіпті дейді.
О с п а н . Оттайды.
Е р к і н . Бұл елде басына қарын киген қызыл көз пəле
бар дейді, ол кім? Білмейсің бе?
О с п а н . Сол итті өзім де іздеп жүрмін.
Е р к і н . (жуасып). Осеке, мен саған сенбесем, іздеп
келмес едім. Артық кетсем айып етпе... Сенен сыр жасыру
мүм кін емес екен. Рас, мен арғы бетке аттанып барамын.
Бір есептен екеуміздің тірлігіміз ұқсас та. Жаңа өкіметке
жа ның ның ашып жүрмегені де белгілі. Ендеше, мынау че-
мо дан ның ішін де гі ні темір жолға көмелік. Енді бір са ғат тан
соң Айнабұлаққа барар поезд өтпек. Күлі көкке ұшсын. Дар-
ханды атып өлтіресің. Бар арманың болған – Гүлияны арғы
бетке алып кетеміз.
О с п а н . (ширығып). Ереке, бұл шыныңыз ба?..
Е р к і н . Имандай шындығым.

О с п а н . Мен келістім. Ондай болса, алтын-күміс те та-
былып қалар.

Екеуі қопарғыш дəріні асығыс көме бастайды. Осы кезде
Дархан мен Гүлия келе жатады.

Е р к і н . Гүлия танып қалар, жасырынайық.
Д а р х а н . Ал, Гүлия, мен қайтқанша шыда...
Г ү л и я  (наздана еркелеп). Əлі екі ай бар... Балаңыздың
атын өзіңіз қоясыз.
– Ей, болшебек! – деген оқыс үннен екеуі де шошына
жалт қарайды. Тапаншасын кезеніп, басына қой терісін
кептеген Жұмбақ адам тұрады. Гүлия шыңғырып. Сол! Ме-
нің бетімді тілген осы!

Дарханды қалқалай құшақтағанда, тапаншаның тарс ет-
кен үні естіледі. Оқ Дарханға емес, Гүлияға тиеді.

Д а р х а н . Айтшы атын? Кім?! (Гүлияны құшақтай ол
да құлайды. Зар еңіреп). Құдайым-ай, көрсетпегенің көп
екен-ау. Көзіңді ашшы, жаным. Ақжайлауға алып барайын.
Бая ғы дай ай астында алтыбақан тебейік.

Жұмбақ адам басындағы маскасын жұлып алғанда, Ос-
пан екенін танимыз.

О с п а н  (өзіне-өзі). Не істедім мен. Қара басты-ау. Дү-
ние де гі ең аяулы, ең қымбат адамымды өлтіріп алдым-ау.
Дар хан иттің оқ қағары бар екен. Əттең, əттең... Ендеше,
оның да көзін құртайын.

Тапаншасын кезене бергенде, поездың келе жатқанын
көріп, қаша жөнеледі.

Д а р х а н . Гүлияшым! Сəбиімізді жарық дүниеге кел ті-
ре алмай арманда кеттің-ау. Ендігі тірліктің мəні не. Қу бас болып өтермін. Мен тірі өлікпін. Көзіңді ашшы, ба сың ды кө-
тер ші. Əне, поезд келе жатыр.

Гүлияның қызыл жаулығын алып, ту ғып көтеріп, поезды
тоқтатады. «Қазақ индустриясының тұңғышы Түрксіб жаса-
сын!» деген жазуы бар поезд келіп тоқтайды. Жұ мыс шы лар
жинала бастайды.

Д а р х а н . Байқаңдар. Темір жол дəріленген. Гүлия, жал-
ған да ғы жалғыз жарым, сенің өліміңді кімнен көрем. Құр са-
ғың да ғы құлынның обалы кімге?
Г ү л и я  (ғажайыппен басын көтерді). Оспаннан, Дар-
хан аға. Ос-па-а-н-н-н-ан... (Өледі).

Радиодан: «Бүгін Москва уақытымен сағат 7-ден 6 ми-
нут өткенде Луговой станциясынан алты жүз қырық кило-
метр қашықтықта Оңтүстік пен Солтүстік рельстері тү йіс ті.
Түрк сіб бойымен қатынас жасауға жол ашылды», – деген сөз
оқы ла ды. Жарық сөніп, қайта жанғанда мазар салып жүр ген
Дархан шалды көреміз.

Д а р х а н  ш а л . Міне сол уақыттан бері – жалғызбын.
Гү лия, саған берген антымды орындадым. Міне, екеумізге
арнап мазар орнатып жүрмін.

Төбеге қарай тырмысып, Дүрия көтеріліп келе жатты.

Д ү р и я . Есіңде ме, Қамбар, екеуміз алғаш кездескенде
дəл осындай айрандай ұйыған барқыт кеш еді ғой. Мен сенен
ізгі көңілмен ұялушы едім. Бетіңе тура қараудан жас қа на-
тын мын. Сен осы Жыландыдағы ең мықты жігіт, мен ең сұлу
қыз едім. Есіңде ме, Қамбаш, осы төбенің басында, осындай
сүт иісі аңқыған кеште екеуміз алғаш рет сүйіскенбіз... (Əн
айтады).

Ай, Гүлайым, Гүлайым,
Ойламашы уайым.

Алыстағы ағайдың
Денсаулығын сұрайын...

Дархан жұмысын доғарып, бірте-бірте Дүрияға жа қын-
дай ды.

Д а р х а н  ш а л  (таңғалып). Құдай-ау, Дүрияның есі
кіре бастады...
Д ү р и я  (оны байқамайды). Есіңде ме, Қамбаш, сен ме-
нің көзімнен сүйгенде... ұят-ай... мен қорқып дірілдеп кет-
тім де... от болып жанған бетімді сенің иығыңа басып, ұзақ
жыладым. Сен шашымнан сипап уаттың... дəл сон да ғы дай
ба қыт ты кеш қайтып қайталанбайтынын білдім бе... Дəл сол
күні туғанымды, дəл сол түні өлгенімді – сездім бе... (Өк сіп
жылайды).

Дархан өзін-өзі тоқтата алмай, буын-буыны дірілдеп, Дү-
рия ға жақындай түседі.

Д а р х а н  ш а л . Тəңірім-ау, Дүрияның есі кірді, есі кір-
ді...
Д ү р и я  (жанындағы белгісіз бейнені құшқандай). Қам-
бар, мен бүгін əдейі шарап алып шыққаным жоқ. Сен жа қы-
ны рақ отыр, маған. (Жанындағы белгісіз бейнені өзіне тар-
тады). Бүгін саған əлі айтпаған сырымды баяндайын. Мен
се нің алдыңда айыптымын, Қамбаш, қара бетпін. Мен сенің
кө зі ңе шөп салдым! Гүлияның аруағын былғадым.

Дархан шал селк ете түседі де, бірте-бірте шегіне береді.

Д ү р и я . Менің жазығым не? Жазығым – жар қызығын
кө ре йін дегенім бе? Жазығым – артымда ұрпақ қалсын, өмі-
рім үзілмесін дегенім бе? Шын өлік – баласы жоқ өлік деуші
еді бұрынғылар. Сенен қара қағаз келген соң күте-күте кү-
де рім ді үздім де, құрдасыңның етегіне жармастым. Өзің де
бі ле сің, Қамбаш, соғыс дегеніміз – кіндікті үзіп, ұрпақсыз
қал ды ру соғыс кезінде Жыландыдағы бас көтерер жалғыз еркек – Дархан еді ғой. Ендеше соғыс дегеніміз, Қамбаш –
еркектер қадірінің артуы. Иə, ол шақта Дархан жас еді. (Күр-
сі не ді). Гүлиясынан айрылған соң қайтып үйленбсй салт
жүр ді. Қылтың-сылтыңы жоқ, салмақты əрі тəкаппар еді.
Д а р х а н  ш а л . Ол рас!
Д ү р и я . Жыландыдағы қырық ұрғашыға бастық болып,
темір жол жұмысына күн демей, түн демей сойып салатын
біздерді өзі де ұйықтамайтын, бізді де ұйықтатпайтын.
Д а р х а н  ш а л  (жақындап). Ол рас еді!
Д ү р и я . Сонау Семейден Аякөзге дейінгі жолда біздің
разъездің жұмысына ілесер жан табылмады. «Ста ха нов сың-
дар» деді, «передовойсыңдар» деді, «сендерден мықты адам
жоқ», – деді, мақтады-мақтады, арқамыздан қақты. Мұр ны-
мыз дан қан кеткенше мақтады-ай.
Д а р х а н  ш а л  (тағы жақындап). Ол рас-ты.
Д ү р и я . Естіп отырмысың, Қамбаш. Мен осы жігіттен
бала сүйгім келді. Өзің ойлашы – осы айып па? Соғыс ке зін-
де ешкім де күнəға батқан жоқ. Маған салса бəрін кешірер
едім. Жоқ, еркектердің кінəсі жоқ! Сенің бар кезіңде тірі
жан ның бетіне қарадым ба? (Көпшілікке). Ағымыздан жа-
ры ла йық шы, ей əйелдер, бес жылды қойып, бес ай шыдау
қан дай азап? Енді міне, бəріміз сүттен ақ, судан таза болып,
соғыстан оралған бірлі-жарым шолақ, мертік, соқыр ер кек-
тер ді қарғап-сілеп шыға келдік.
Д а р х а н  ш а л . Ол рас!
Д ү р и я  (жанындағы белгісіз бейнені жұлқылап). Ес ти-
мі сің, Қамбар! Мен Дарханды сүйгенім жоқ, арым да, арма-
ным да сен едің, жаным. Ол мені менсінбеу арқылы өзіне құл
етті. Қотыр-қотыр тамында күлге аунаған түйедей болып
жат қан да, ұят-ай, өзім барып... Түн жамылып... ол сені де,
мені де жеңді... Ол соғысты да жеңді! Бірақ, өзін-өзі жеңе ал-
мады, жазған! Күйген томардай бейшара болып қалды, əне.
Д а р х а н  ш а л . Қайтіп, қалайша?
Д ү р и я . Байғұс, əлемдегі жұмыстың бəрін бітіріп ке те-
тін дей жанталасты. Тіршіліктің мəні – тек жатпай-тұрмай
ең бек ету ғана емес, семья құру, бала сүю, көңіл көтеру еке-
нін кеш ұқты. Сөйтіп жүріп екі аяқты адамнан гөрі төрт аяқты хайуанға айналды. Ол шын қайғыра да, шын қуана да біл-
ме ді.
Д а р х а н  ш а л . Жо-жоқ, олай емес!
Д ү р и я . Несін жасырайын, Қамбаш, мен құр да сың нан
бала көтердім. Алғаш рет «сен сəбилі боласың» де ге нім-
де өңі құп-қу болып: «Соғыс болса мынау, заман қилы, за-
уал шақ та баланың бізге керегі не?» – деді. Ал мен: «Күні
ертең тағы да соғыс болса, солдат керек жоқ па, ерегескен-
де өзім асырап тəрбиелеймін», – дедім. Қатындар: «Дар хан
мен Дүрия үйленетін болыпты», – деп желдей есіп жүр ген-
де өз үйімнің босағасында арыстай ұл таптым – əкесі сонда
да келмеді, есімін Жеңісхан қойып, шілдехананың ырымын
жа са дық, – əкесі сонда да келмеді қара табан болды – əкесі
сонда ат ізін салмады, 1945 жылы 9 майда – Құландының
тамам қа тын да ры той жасадық – əкесі сонда да жоламады.
Құдай-ау, бүкіл ел-жұрт біледі, несіне қашқақтайды, деп
ыза болдым. Шешек шығып қатты ауырды – əкесі сонда да
келмеді; екі жастан асып барып өлді – əкесі сонда да келмеді.
(Дү рия жы лай ды).

Дархан шыдай алмай, басын сүйеп уатады.

Д а р х а н  ш а л . Кешір, жаным, кешір!
Д ү р и я  (итеріп тастап). Бəрі кеш! Жеңісімнен ай рыл-
ған соң қайтып бала көтермейтінімді білдім. Бар өкінішім:
неке суын ішпей, заңсыз туған бала о дүниелік болған соң өз
əке сін өзі танымай, мəңгі адасып жүреді деуші еді, бұ рын-
ғы лар. Адасып жүр-ау, құлыным зар еңіреп əкесін іздеп кө-
рін ген ді сипалап жүр-ау, құлыным... тас жүрек адамға жолап
нем бар еді. Ол да бір – шойын жол да бір болды. Үстінен
зулап өтіп жатса да мыңқ етпейді.
Д а р х а н  ш а л  (толқып). Ол рас! Бірақ, мен де кінəлі
емес пін... Қорықтым.
Д ү р и я  (есі шынында да кіргендей, серпіле жалт қа-
рай ды). Кімнен? Құдай-ау, кімнен қорықтың?
Д а р х а н  ш а л . Уақыттан, заманнан... Қамбар мен Гү-
лия ның рухынан...

Дүрия күмбезді жаңғырықтыра қарқылдап күледі.

Д ү р и я . Қорқақ – күніне мың рет өледі деген осы. Ей,
қақбас, мен сенің қатыгездігіңді, қоян жүрек қор қақ ты ғың-
ды екі дүниеде кешпеймін. Лағынет! Лағынет! Жүр, Қам-
баш, қайтайық.

Белгісіз «бейненің» қолынан жетелеп, тез басып жүре бе-
реді.

Д а р х а н  ш а л  (қолын соза, дауыстап). Əй, Дү рия, қат-
ты кеттің, кеш жаным. Қайдан білейін, аяғымды қия бассам
желкемнен біреу аңдып тұрған секілді. Қателеспеуге тырыс-
тым. Ертең, ертең... бəрін ертең тындырамын деп жанталас-
тым. Сол ертең туды – не өзгерді? Енді өткеніңе өкі ніп – тас
лақтыруға бола ма? Кəне, сонда мен не бітірдім өзі: (сау са-
ғын санайды) көпір салушы, тас қалаушы, обходчик, стре-
лочник, станция бойынша кезекші, начальник, қай та дан
обходчик, обходчик, чик... чик... бұдан əрі вагон доң ға ла ғы
се кі л ді бір əуенмен шиқылдап кете берген өмір. Со ны мен
осынау жылдар ішінде алған алғысым мен қарғысым: бі рін-
ші алғыс – Нарком атынан үш рет ақшалай сыйлық, Ая көз-
де гі жылына бір рет ауысатын бастықтан ауызша  рет мақ-
тал ған сөз, екінші, қарғыс – жұмыс тарапынан жоқ. Со ғыс
ке зін де құйрығын жер иіскетпей жұмысқа қуған қа тын дар
қар ға ған... сосын Дүрия... Іштей бір үлкен сый дə мет ке нім
рас. Қарапайым еңбегімді біреу болмаса, біреу көрер де дім.
Міне, нағыз Совет адамы деп арқамнан қағар дедім. Көз тал-
дыра көп күттім ондай адамды. Ешкім келмеді... Ба ғам да сам
өзім баруым керек екен. Бірақ, маған сол үлкен сый дың қа-
же ті де жоқ еді. Тəңірім-ау, мынау өмірге алуға емес, беруге
кел ме дік пе!
Құланды – сенен сəн, менен – əл кетті. Екеуміз де поез-
дың алға баруы үшін рельс болып жон арқамызды төсеп
едік. Енді міне, сол тозған рельстей тот басып, жол жиегінде
қал дық. Бізге енді анау əдемі поездың ешқайсысы да тоқ та-
май ды... Біз бір күні өткен ескі вагон секілдіміз, ар қы ра ған паровоз-уақыт тіркеп алып өрлі-қырлы сүйреді, ар қа мыз ға
жүк тиеп қайда жетелесе сонда, мұрын тескен тайлақтай ел-
пектей бердік... безектей бердік. Рельс – уақыт, вагон – адам
деген сол. Заман озды, вагон – тозды – қаңсыдық та қал дық.
Бірақ, жақсы өтсін, жаман өтсін, осынау өмірге өк пе леу ге
болмайды екен. Заман бір, заң бір болғанмен, адамдар бас қа
екен! Маған бұл өмірдің сый-сияпаты да, атақ-даңқы да қа-
жет емес еді, маған қажеті – бұл өмірдегі адамдардың адал-
ды ғы еді!

Поезд келе жатыр. Шал темір жолдың үстінде тап жыл май
тұр.

Д а р х а н . Оспандар қай вагонда отыр екен?

Шымылдық


  